Монгол Улсын Их Хурлын 2011 оны намрын ээлжит чуулганы Хууль зүйн байнгын хорооны 2012 оны 01 дүгээр сарын 17-ны өдөр (Мягмар гариг)-ийн хуралдаан 10 цаг 00 минутад Төрийн ордны “Б” танхимд эхлэв. 

Байнгын хорооны дарга, Улсын Их Хурлын гишүүн Д.Одбаяр ирц, хэлэлцэх асуудлын дарааллыг танилцуулж, хуралдааныг даргалав. 


Хуралдаанд ирвэл зохих 19 гишүүнээс 14 гишүүн ирж, 73.6 хувийн ирцтэй байв. 


Өвчтэй: С.Баяр, Ц.Мөнх-Оргил, Б.Чойжилсүрэн;

Тасалсан: Х.Баттулга, Ц.Нямдорж;

Нэг. Хүн худалдаалахтай тэмцэх тухай хуулийн төсөл, Эрүүгийн хуульд өөрчлөлт оруулах тухай, Гэмт хэргээс урьдчилан сэргийлэх тухай хуульд нэмэлт оруулах тухай, Эрүүл мэндийн тухай хуульд нэмэлт оруулах тухай, Аж ахуйн үйл ажиллагааны тусгай зөвшөөрлийн тухай хуульд нэмэлт оруулах тухай, Иргэний бүртгэлийн тухай хуульд өөрчлөлт оруулах тухай, Эрүүгийн байцаан шийтгэх тухай хуульд нэмэлт оруулах тухай, Зар сурталчилгааны тухай хуульд нэмэлт оруулах тухай, Садар самуун явдалтай тэмцэх тухай хуульд нэмэлт, өөрчлөлт оруулах тухай хуулийн төслүүд (эцсийн хэлэлцүүлэг) 

Хэлэлцэж буй асуудалтай холбогдуулан Монгол Улсын Хүний эрхийн үндэсний комиссын гишүүн Ж.Дашдорж, Нийслэлийн шүүхийн шүүгч Х.Эрдэнэсувд, Улсын ерөнхий прокурорын газрын хяналтын прокурор Х.Батчимэг, Тагнуулын ерөнхий газрын тасгийн дарга Т.Бадамгарав, Тагнуулын ерөнхий газрын ажилтан Л.Энхбаяр, Гадаад харилцааны яамны Гэрээ, эрх зүйн газрын 2 дугаар нарийн бичгийн дарга А.Төмөр, Хууль зүй, дотоод хэргийн яамны Төрийн нарийн бичгийн дарга Г.Баясгалан, Хууль зүй, дотоод хэргийн яамны Гэмт хэргээс урьдчилан сэргийлэх ажлыг зохицуулах зөвлөлийн дарга Б.Нямдаваа, Хууль зүй, дотоод хэргийн яамны Хууль зүйн бодлогын газрын ахлах мэргэжилтэн Л.Болдхүү, Улсын мөрдөн байцаах газрын Онц хүнд, зохион байгуулалттай гэмт хэрэг мөрдөх хэлтсийн орлогч дарга Б.Энхбат, Улсын Их Хурлын Хууль зүйн байнгын хорооны зөвлөх Б.Баасандорж, референт Г.Нямдэлгэр, Б.Хонгорзул нарын бүрэлдэхүүнтэй ажлын хэсэг байлцав. 

Эцсийн хэлэлцүүлэгт бэлтгэсэн талаарх танилцуулгыг ажлын хэсгийн ахлагч, Улсын Их Хурлын гишүүн Д.Оюунхорол танилцуулав. 


Ажлын хэсгийн танилцуулгатай холбогдуулан Улсын Их Хурлын гишүүдээс асуулт, санал гараагүй болно. 

Д.Одбаяр: - Хүн худалдаалахтай тэмцэх тухай хуулийн төсөл болон холбогдох хуулийн төслүүдийг Улсын Их Хурлын чуулганы нэгдсэн хуралдаанд танилцуулж, батлуулах нь зүйтэй гэсэн саналыг дэмжиж байгаа гишүүд гараа өргөнө үү. 

Зөвшөөрсөн:
8
Татгалзсан:

2

Бүгд:


10

Гишүүдийн олонхийн саналаар дэмжигдлээ. 

Байнгын хорооноос гарах санал, дүгнэлтийг Улсын Их Хурлын чуулганы нэгдсэн хуралдаанд Улсын Их Хурлын гишүүн Д.Оюунхорол танилцуулахаар тогтов.

Уг асуудлыг 10 цаг 10 минутад хэлэлцэж дуусав.

Хоёр. Шүүхийн шийдвэр гүйцэтгэх ерөнхий газар болон түүний харьяа зарим байгууллагуудад холбогдох хуулийн хэрэгжилтийн явц, тэдний үйл ажиллагаа хуулийн хүрээнд хэрхэн явагдаж байгаатай танилцах үүрэг бүхий ажлын хэсгийн санал дүгнэлт
Хэлэлцэж буй асуудалтай холбогдуулан Шүүхийн шийдвэр гүйцэтгэх ерөнхий газрын дэд дарга бөгөөд Тогтоол гүйцэтгэх газрын дарга Д.Даваа-Очир, Шүүхийн шийдвэр гүйцэтгэх ерөнхий газрын дэд дарга, Улсын ерөнхий гүйцэтгэгч Т.Батболд, Шүүхийн шийдвэр гүйцэтгэх ерөнхий газрын Хөрөнгө оруулалт, төлөвлөлтийн хэлтсийн дарга, хошууч Н.Мөнхжаргал, Нийслэлийн шүүхийн шийдвэр гүйцэтгэх газрын дэд дарга Ш.Ганбат, Шүүхийн шийдвэр гүйцэтгэх ерөнхий газрын Банк, хадгаламж зээлийн хоршоодын төлбөр барагдуулах ажлын албаны дарга М.Очирбат, Шүүхийн шийдвэр гүйцэтгэх ерөнхий газрын Банк, хадгаламж зээлийн хоршоодын төлбөр барагдуулах ажлын албаны дэд дарга Н.Бямбадорж, Хууль зүй, дотоод хэргийн яамны мэргэжилтэн Б.Батболд, Улсын Их Хурлын Хууль зүйн байнгын хорооны зөвлөх Б.Баасандорж, референт Г.Нямдэлгэр, Б.Хонгорзул нарын бүрэлдэхүүнтэй ажлын хэсэг байлцав. 
Шүүхийн шийдвэр гүйцэтгэх ерөнхий газар болон түүний харъяа зарим байгууллагын үйл ажиллагаатай танилцсан талаарх ажлын хэсгийн санал, дүгнэлтийг ажлын хэсгийн ахлагч, Улсын Их Хурлын гишүүн С.Эрдэнэ танилцуулав. 

Ажлын хэсгийн танилцуулгатай холбогдуулан Улсын Их Хурлын гишүүн Д.Лүндээжанцан, Л.Болд, Х.Тэмүүжин Д.Оюунхорол, Р.Гончигдорж, Х.Жекей, Ж.Энхбаяр нарын асуусан асуултад ажлын хэсгийн ахлагч, Улсын Их Хурлын гишүүн С.Эрдэнэ, Шүүхийн шийдвэр гүйцэтгэх ерөнхий газрын дэд дарга бөгөөд Тогтоол гүйцэтгэх газрын дарга Д.Даваа-Очир, Шүүхийн шийдвэр гүйцэтгэх ерөнхий газрын Хөрөнгө оруулалт, төлөвлөлтийн хэлтсийн дарга, хошууч Н.Мөнхжаргал, Шүүхийн шийдвэр гүйцэтгэх ерөнхий газрын дэд дарга, Улсын ерөнхий гүйцэтгэгч Т.Батболд нар хариулж, тайлбар хийв. 

Улсын Их Хурлын гишүүн С.Эрдэнэ, Д.Одбаяр нар санал хэлэв. 

Д.Одбаяр: - Шүүхийн шийдвэр гүйцэтгэх байгууллагын талаар авах арга хэмжээний тухай Хууль зүйн байнгын хорооны тогтоолын төслийг дэмжье.

Зөвшөөрсөн:
10

Татгалзсан:

0

Бүгд:


10

Гишүүдийн олонхийн саналаар дэмжигдлээ. 

Хуралдаан 11 цаг 40 минутад өндөрлөв.

Тэмдэглэлтэй танилцсан:

ХУУЛЬ ЗҮЙН БАЙНГЫН
ХОРООНЫ ДАРГА







Д.ОДБАЯР

Тэмдэглэл хөтөлсөн:

ХУРАЛДААНЫ ТЭМДЭГЛЭЛ

ХӨТЛӨГЧ








Ц.АЛТАН-ОД
МОНГОЛ УЛСЫН ИХ ХУРЛЫН

2011 ОНЫ НАМРЫН ЭЭЛЖИТ ЧУУЛГАНЫ

ХУУЛЬ ЗҮЙН БАЙНГЫН ХОРООНЫ 2012 ОНЫ 01 ДҮГЭЭР САРЫН 17-НЫ ӨДӨР
(МЯГМАР ГАРИГ)-ИЙН ХУРАЛДААНЫ ДЭЛГЭРЭНГҮЙ
ТЭМДЭГЛЭЛ


Хуралдаан 10 цаг 00 минутад эхлэв. 


Д.Одбаяр: - Ирц бүрдэж байна. Тийм учраас Байнгын хорооны хуралдаанаа эхэлье. За манай Байнгын хорооны гишүүн, Ж.Энхбаяр гишүүн Батлан хамгаалахын сайдад нэр дэвшсэнд баяр хүргэе. Протоколд орууллаа. 

Хэлэлцэх асуудлыг танилцуулъя. Хүн худалдаалахтай тэмцэх тухай хуулийн төсөл, Эрүүгийн хуульд өөрчлөлт оруулах тухай, Гэмт хэргээс урьдчилан сэргийлэх тухай хуульд нэмэлт оруулах тухай, Эрүүл мэндийн тухай хуульд нэмэлт оруулах тухай, Аж үйл ажиллагааны тусгай зөвшөөрлийн тухай хуульд нэмэлт оруулах тухай, Иргэний бүртгэлийн тухай хуульд өөрчлөлт оруулах тухай, Эрүүгийн байцаан шийтгэх хуульд нэмэлт оруулах тухай, Зар сурталчилгааны тухай хуульд нэмэлт оруулах тухай, Садар самуун явдалтай тэмцэх тухай хуульд нэмэлт оруулах тухай хуулийн төслүүд эцсийн хэлэлцүүлэг. 

Хоёрдугаарт, Хуульчийн эрх зүйн байдлын тухай, Өмгөөллийн тухай хууль хүчингүй болсонд тооцох тухай, Хуульч сонгон шалгаруулах тухай хууль хүчингүй болсонд тооцох тухай, Хуульчийн эрх зүйн байдлын тухай хуулийг дагаж мөрдөх журмын тухай, Аж ахуйн үйл ажиллагааны тусгай зөвшөөрлийн тухай хуульд өөрчлөлт оруулах тухай, Захиргааны хэрэг хянан шийдвэрлэх тухай хуульд өөрчлөлт оруулах тухай хуулийн төслүүд, Монгол Улсын Ерөнхийлөгчөөс өргөн мэдүүлсэн. Анхны хэлэлцүүлэг явагдах учиртай. 


Гуравдугаарт, Монгол Улсын шүүхийн тухай болон Шүүгчийн эрх зүйн байдлын тухай хуулийн төслүүд. Мөн Ерөнхийлөгчийн өргөн мэдүүлсэн. Анхны хэлэлцүүлэг. 


Дөрөвдүгээрт, Шүүхийн тухай хуульд нэмэлт оруулах тухай, Прокурорын байгууллагын тухай хуульд нэмэлт оруулах тухай, Өмгөөллийн тухай хуульд нэмэлт оруулах тухай, Нотариатын тухай хуульд нэмэлт оруулах тухай хуулийн төслүүд. Улсын Их Хурлын гишүүн Х.Тэмүүжин нараас өргөн мэдүүлсэн. Анхны хэлэлцүүлэг явагдана. 


Тавдугаарт, Шүүхийн шийдвэр гүйцэтгэх ерөнхий газар болон түүний харъяа зарим байгууллагын үйл ажиллагаатай танилцсан Ажлын хэсгийн санал, дүгнэлт гэсэн ийм хэлэлцэх асуудлууд байгаа юм. 


Тэгээд өчигдөр ажлын хэсэг хуралдах ёстой байсан боловч ажлын давхацлын шаардлага, шалтгаанаар хуралдаж чадаагүй учраас гурван асуудлыг хасах саналтай байгаа юм. Энэ нь Хуульчийн эрх зүйн байдлын тухай, Монгол Улсын шүүхийн тухай болон Шүүгчийн эрх зүйн байдлын тухай хуулийн төслүүд. Үүнтэй холбогдон хэлэлцэх бусад хуулиуд. Мөн Шүүхийн тухай хуульд нэмэлт оруулах тухай болон бусад хуулийн төслүүд Улсын Их Хурлын гишүүн Х.Тэмүүжин нараас санаачилсан. Энэ гурван асуудлыг хойшлуулаад үлдсэн хоёр асуудлаа хэлэлцэх нь зүйтэй гэсэн ийм саналыг Байнгын хорооны хуралдаанд танилцуулж байгаа юм. Ингээд эдгээр асуудлыг хэлэлцэх нь зүйтэй гэж үзэж байгаа Байнгын хорооны гишүүд саналаа өгөхийг хүсч байна. За баярлалаа. 

Нэг. Хүн худалдаалахтай тэмцэх тухай хуулийн төсөл, Эрүүгийн хуульд өөрчлөлт оруулах тухай, Гэмт хэргээс урьдчилан сэргийлэх тухай хуульд нэмэлт оруулах тухай, Эрүүл мэндийн тухай хуульд нэмэлт оруулах тухай, Аж ахуйн үйл ажиллагааны тусгай зөвшөөрлийн тухай хуульд нэмэлт оруулах тухай, Иргэний бүртгэлийн тухай хуульд өөрчлөлт оруулах тухай, Эрүүгийн байцаан шийтгэх тухай хуульд нэмэлт оруулах тухай, Зар сурталчилгааны тухай хуульд нэмэлт оруулах тухай, Садар самуун явдалтай тэмцэх тухай хуульд нэмэлт, өөрчлөлт оруулах тухай хуулийн төслүүд (эцсийн хэлэлцүүлэг)
Хүн худалдаалахтай тэмцэх тухай хуулийн төсөл эцсийн хэлэлцүүлэг явагдах учиртай. Эцсийн хэлэлцүүлэг дээр айхтар сүйдтэй юм байхгүй биз дээ. 
Ажлын хэсгийг танилцуулна. Хүн худалдаалахтай тэмцэх тухай хуулийн төсөл болон холбогдох бусад хуулийн төслийн эцсийн хэлэлцүүлэг хийх. Энэ асуудал дээр ажлын хэсэг. Монгол Улсын Хүний эрхийн үндэсний комиссын гишүүн Ж.Дашдорж, Нийслэлийн шүүхийн шүүгч Х.Эрдэнэсувд, Улсын ерөнхий прокурорын газрын хяналтын прокурор Х.Батчимэг, Тагнуулын ерөнхий газрын тасгийн дарга Т.Бадамгарав, Тагнуулын ерөнхий газрын ажилтан Л.Энхбаяр, Гадаад харилцааны яамны Гэрээ, эрх зүйн газрын 2 дугаар нарийн бичгийн дарга А.Төмөр, Хууль зүй, дотоод хэргийн яамны Төрийн нарийн бичгийн дарга Г.Баясгалан, Хууль зүй, дотоод хэргийн яамны Гэмт хэргээс урьдчилан сэргийлэх ажлыг зохицуулах зөвлөлийн дарга Б.Нямдаваа, Хууль зүй, дотоод хэргийн яамны Хууль зүйн бодлогын газрын ахлах мэргэжилтэн Л.Болдхүү, Улсын мөрдөн байцаах газрын Онц хүнд, зохион байгуулалттай гэмт хэрэг мөрдөх хэлтсийн орлогч дарга Б.Энхбат нар оролцож байна. 
Хүн худалдаалахтай тэмцэх тухай хуулийн төсөл болон холбогдох хуулийн төслүүдийн эцсийн хэлэлцүүлгийг явуулъя. Эцсийн хэлэлцүүлэгт бэлтгэсэн талаарх танилцуулгыг Ажлын хэсгийн ахлагч, Улсын Их Хурлын гишүүн Д.Оюунхорол танилцуулна. Д.Оюунхорол гишүүнийг урьж байна. 
Д.Оюунхорол: - Байнгын хорооны дарга, эрхэм гишүүд ээ, 

Хүн худалдаалахтай тэмцэх тухай хуулийн төсөл, Эрүүгийн хуульд өөрчлөлт оруулах тухай, Гэмт хэргээс урьдчилан сэргийлэх тухай хуульд нэмэлт оруулах тухай, Эрүүл мэндийн тухай хуульд нэмэлт оруулах тухай, Аж ахуйн үйл ажиллагааны тусгай зөвшөөрлийн тухай хуульд нэмэлт оруулах тухай, Иргэний бүртгэлийн тухай хуульд өөрчлөлт оруулах тухай, Эрүүгийн байцаан шийтгэх тухай хуульд нэмэлт оруулах тухай, Зар сурталчилгааны тухай хуульд нэмэлт оруулах тухай, Садар самуун явдалтай тэмцэх тухай хуульд нэмэлт, өөрчлөлт оруулах тухай хуулийн төслүүдийн анхны хэлэлцүүлгийг Улсын Их Хурлын чуулганы 2012 оны 01 дүгээр сарын 12-ны өдрийн нэгдсэн хуралдаанаар хэлэлцээд эцсийн хэлэлцүүлэгт бэлтгүүлэхээр Хууль зүйн байнгын хороонд шилжүүлсэн. 
Дээрх хуулийн төсөлтэй холбогдуулж тус Байнгын хорооноос байгуулагдсан ажлын хэсэг Монгол Улсын Их Хурлын чуулганы хуралдааны дэгийн тухай хуулийн 23.1.1-д зааснаар хуулийн төслийн эцсийн хэлэлцүүлэгт бэлтгэж нэгдсэн хуралдааны анхны хэлэлцүүлгээр олонхийн дэмжлэг авсан саналыг төсөлд нэмж тусгасан. Тухайлбал, хүн худалдаалахын хор уршгийг тайлбарлан таниулах талаар, Ерөнхий боловсролын сургуулийн сургалтын хөтөлбөрт тусгах, улсын хилээр нэвтэрч байгаа насан хүрээгүй хүнийг харгалзан яваа этгээдийн биеийн байцаалт, ямар зорилгоор хүүхдийг дагуулан явж байгаа, тухайн хүүхэдтэй ямар холбоотой болох, хүлээн авагч гадаад улс, аж ахуйн нэгж, иргэн, байгууллагын талаарх дэлгэрэнгүй мэдээллийг шалгаж нягтлах, насанд хүрээгүй хүнийг хилийн гадна үлдээсэн тохиолдолд эргэж ирээгүй шалтгааныг тодруулах, хэвлэл мэдээллийн байгууллага хохирогчийн бичгээр гаргасан зөвшөөрөлгүйгээр хохирогчийн талаарх мэдээллийг тараахыг хориглох, хүн худалдаалах гэмт хэрэг үйлдэгдэхэд хүргэхүйц бүх төрлийн хэвлэл мэдээллийн хэрэгслэл, холбоо, цахим сүлжээг ашигласан, ил буюу далд сурталчилгааг мэдээлэл тараахыг хориглох, хохирогч бичгээр хүсэлт гаргасан тохиолдолд хохирогч болсон тухай мэдээллийг гэр бүлийн гишүүдэд мэдэгдэх зэрэг хохирогчийн эрх ашгийг хамгаалсан эрх зүйн зохицуулалтыг хуулийн төсөлд тусгалаа. 
Нэгдсэн хуралдааны анхны хэлэлцүүлгээр олонхийн дэмжлэг авсан саналыг төсөлд нэмж тусгасан эцсийн хувилбарын төслийг та бүхэндээ тараасан. 

Байнгын хорооны эрхэм гишүүд ээ, 

Хүн худалдаалахтай тэмцэх тухай хуулийн төсөл болон холбогдох бусад хуулийн төслийн эцсийн хэлэлцүүлэгт бэлтгэсэн талаарх Хууль зүйн байнгын хорооны ажлын хэсгийн танилцуулгыг хэлэлцэн шийдвэрлэж, уг төслийг нэгдсэн хуралдаанд танилцуулан батлуулж өгөхийг та бүхнээс хүсье. 

Анхаарал тавьсанд баярлалаа. 

Д.Одбаяр: - Д.Оюунхорол гишүүнд баярлалаа. Ажлын хэсгийн танилцуулгатай холбогдуулаад асуулт асуух гишүүн байна уу? Байхгүй байна. Санал хэлэх гишүүн байна уу? Байхгүй байна. За баярлалаа. 
Одоо тэгвэл санал хураана. Хүн худалдаалахтай тэмцэх тухай хуулийн төсөл болон холбогдох хуулийн төслүүдийг Улсын Их Хурлын чуулганы нэгдсэн хуралдаанд танилцуулж, батлуулах нь зүйтэй гэсэн томъёоллоор санал хураалгах гэж байна. Энэ саналыг дэмжье гэсэн Байнгын хорооны гишүүдийг саналаа өгөхийг хүсч байна. 
10-аас 8. 

Санал хураалт дууслаа. Нэгдсэн хуралдаанд эцсийн хэлэлцүүлэг явуулсан тухай танилцуулгыг Улсын Их Хурлын гишүүн, ажлын хэсгийн ахлагч Д.Оюунхорол гишүүн танилцуулах нь зөв гэж бодож байгаа. Д.Оюунхорол гишүүнийг танилцуулахыг хүсч байна. 
Энэ асуудлыг хэлэлцэж дууслаа. Ажлын хэсгийн гишүүдэд баярлалаа. 
Хоёр. Шүүхийн шийдвэр гүйцэтгэх ерөнхий газар болон түүний харьяа зарим байгууллагуудад холбогдох хуулийн хэрэгжилтийн явц, тэдний үйл ажиллагаа хуулийн хүрээнд хэрхэн явагдаж байгаатай танилцах үүрэг бүхий ажлын хэсгийн санал дүгнэлт

Шүүхийн шийдвэр гүйцэтгэх ерөнхий газар болон түүний харъяа зарим байгууллагын үйл ажиллагаатай танилцсан ажлын хэсгийн санал, дүгнэлтийг хэлэлцэнэ. Ажлын хэсгийн санал, дүгнэлтийг ажлын хэсгийн ахлагч, Улсын Их Хурлын гишүүн С.Эрдэнэ танилцуулна. С.Эрдэнэ гишүүнийг микрофонд урьж байна. 

С.Эрдэнэ: - Баярлалаа. Шүүхийн шийдвэр гүйцэтгэх ерөнхий газар болон түүний харъяа зарим байгууллагуудын үйл ажиллагаатай танилцсан ажлын хэсгийн санал, дүгнэлтийг боловсруулж, нийт ажлын хэсгийн гишүүд Байнгын хороодод тараасан байгаа. 

Улсын Их Хурлын Хууль зүйн байнгын хорооны 2010 оны 12 дугаар сарын 17-ны өдрийн 23 дугаар тогтоолоор Шүүхийн шийдвэр гүйцэтгэх ерөнхий газар болон түүний харьяа зарим байгууллагуудад холбогдох хуулийн хэрэгжилттэй танилцах, санал, дүгнэлт гаргах үүрэг бүхий ажлын хэсэг байгуулагдан, Улсын Их Хурлын гишүүн С.Эрдэнэ ахалж, бүрэлдэхүүнд нь Улсын Их Хурлын гишүүн Х.Жекей, Д.Тэрбишдагва, Б.Чойжилсүрэн, З.Энхболд, Хууль зүйн байнгын хорооны зөвлөх С.Энхбаяр, референт Б.Хонгорзул, Хяналт шалгалтын хэсгийн ахлах референт Ц.Цэрэн, Мэргэжлийн хяналтын ерөнхий газрын Стратеги төлөвлөлт, бодлого зохицуулалтын хэлтсийн дарга Р.Лхагвадорж, Хууль зүй, дотоод хэргийн яамны Бодлогын хэрэгжилтийг зохицуулах газрын ахлах мэргэжилтэн Б.Батболд нарын бүрэлдэхүүнтэйгээр 2010 оны 12 дугаар  сарын 22-ноос 2011 оны 01 дүгээр сарын 19-ний өдрүүдэд  холбогдох албан тушаалтантай уулзаж, газар дээр очиж танилцсан. 

Ажлын хэсэг Шүүхийн шийдвэр гүйцэтгэх ерөнхий газар, Нийслэлийн шийдвэр гүйцэтгэх алба, Банк, хадгаламж, зээлийн хоршоодын төлбөр барагдуулах алба, Хадгаламж зээлийн хоршоодын төлбөрт хураагдсан, худалдан борлогдоогүй хөдлөх эд хөрөнгө хадгалж буй объектууд,  Сэлэнгэ аймгийн Мандал сум дахь Шүүхийн шийдвэр гүйцэтгэх алба, хорих 413 дугаар анги, Дарьт дахь хорих 433 дугаар анги, Дархан-Уул аймгийн Шүүхийн шийдвэр гүйцэтгэх алба болон хорих 435 дугаар анги, Хонхор дахь хорих 431 дугаар анги, Эмэгтэйчүүдийн хорих 407 дугаар анги, Амгалан дахь 421 дугаар хорих анги, ШШГЕГ-ын дэргэдэх мэргэжил эзэмшүүлэх төв, Зайсан дахь нэгдсэн 401-р хорих анги, эмнэлэг, дамжин өнгөрүүлэх, уран зураг, дарханы сургалтын төв, шинээр баригдаж буй цагдан хорих төвийн ашиглалтын өмнөх захиргаа зэрэг байгууллагуудын үйл ажиллагаатай газар дээр нь очиж танилцан, ажилчин, албан хаагчид, хүмүүжигчидтэй уулзаж, санал солилцсон.

Үндсэн үйл ажиллагааны талаар
Шүүхийн шийдвэр гүйцэтгэх ерөнхий газар нь Шийдвэр гүйцэтгэх газар, Тогтоол гүйцэтгэх газар, Захиргааны удирдлагын газар, Санхүү, үйлдвэрлэл, бодлого, төлөвлөлт зохицуулалтын газар гэсэн 4 газар, 8 хэлтэс, 3 тасагтайгаар үйл ажиллагаагаа явуулж байна. 

ШШГЕГазрын харьяанд төвлөрсөн 21 хорих анги, нийслэл болон 21 аймагт шийдвэр гүйцэтгэх алба /дэргэдээ сэжигтэн албадан саатуулах, цагдан хорих байртай/, 13 баривчлах ял эдлүүлэх байр, 28 баривчлах, цагдан хорих байртай үйл ажиллагаагаа явуулж байна. 

Тус байгууллагын хэмжээнд нийт 2672 орон тоо батлагдсанаас 2604 орон тоотой ажиллаж байна. Тухайлбал удирдах албан тушаалд 114, гүйцэтгэх албан тушаалд 1009, үйлчилгээний албан тушаалд 1481, үүнээс цэргийн 2290, офицер 949, ахлагч 1341, энгийн 314 албан хаагч тус тус ажиллаж байна. 

Шийдвэр гүйцэтгэгч нь шийдвэр гүйцэтгэгчийн сонгон шалгаруулалтад орж тэнцсэнээр албан тушаалд томилогдож байхаар хуульчлан заасан боловч цөөн хүний хувийн хэргийг үзэхэд хууль зөрчиж томилсон, хууль зөрчиж тушаал шийдвэр гаргасан зөрчлүүд бас энэ албан хаагчдын хүрээнд илэрсэн. Түр эрх олгох энэ ажиллагаа нь сонгон шалгаруулалтад ороогүй хүнийг шийдвэр гүйцэтгэгчээр томилох урьдчилсан арга ажиллагаа гэж ойлгогдож байгаа. Гэвч шийдвэр гүйцэтгэгчийн сонгон шалгаруулалтад ороод тэнцсэн 59 хүн нөөцөд бүртгэлтэй байхад одоо урьдчилан шалгалт өгөөгүй хүмүүсийг томилсон нь бол хууль зөрчсөн үйлдэл болж байна гэж үзсэн. 
Шүүхийн шийдвэр гүйцэтгэх ажиллагааны талаар, мөн Банк, хадгаламж зээлийн хоршооны өр барагдуулах албаны үйл ажиллагааны талаар, Төрөөс эргэн төлөгдөх нөхцөлөөр хохирогчдод олгосон хохирлын мөнгийг улсын төсөвт  эргэн төвлөрүүлсэн байдал, ажлын талаар, мөн Санхүү, үйлдвэрлэл, төлөвлөлт, бодлого зохицуулалтын газрын үйл ажиллагааны талаар, Тогтоол гүйцэтгэх газрын үйл ажиллагааны талаар, мөн Шүүхийн шийдвэр гүйцэтгэх ерөнхий газар болон түүний харъяа зарим байгууллагуудад холбогдох хуулийн хэрэгжилтийн явц, тэдний үйл ажиллагаатай танилцсан санал, дүгнэлтийн талаар. Ингээд нийтдээ санал, дүгнэлтүүдийг гаргасан. 
Бүгдийг нь уншиж танилцуулбал нэлээн цаг авах учраас нэгэнт тараагдсан байгаа учраас товчхон танилцуулахад ийм байна. Үүнтэй холбогдуулж Монгол Улсын Их Хурлын Байнгын хорооны тогтоолын төслийг боловсруулсан. 
Шүүхийн шийдвэр гүйцэтгэх байгууллагын талаар авах арга хэмжээний тухай Хууль зүйн байнгын хорооны 2010 оны 12 дугаар сарын 17-ны өдрийн 23 дугаар тогтоолоор байгуулагдсан Шүүхийн шийдвэр гүйцэтгэх ерөнхий газар болон түүний харъяа зарим байгууллагуудад холбогдох хуулийн хэрэгжилтийн явц, тэдний үйл ажиллагаа хуулийн хүрээнд хэрхэн явагдаж байгаатай танилцсан ажлын хэсгийн санал, дүгнэлтийг хэлэлцээд Монгол Улсын Их Хурлын тухай хуулийн 21 дүгээр зүйлийн 21.5 дахь хэсгийг заасныг үндэслэн Хууль зүйн байнгын хорооноос ТОГТООХ нь: 
Хууль зүйн байнгын хорооны ажлын хэсгийн санал, дүгнэлттэй холбогдуулан дараах арга хэмжээг авч хэрэгжүүлэхийг Засгийн газарт даалгасугай. 
Нэг. Ялтныг нийгэмшүүлэх, хорих ангиас суллагдахад сэтгэл зүйн хувьд бэлтгэх зорилгоор сэтгэл зүйн засал, үйлчилгээ үзүүлэх, сэтгэл зүйч, нийгмийн ажилтнуудын орон тоог нэмэгдүүлэх, мөн Шүүхийн шийдвэр гүйцэтгэх ерөнхий газрын дэргэдэх мэргэжил сургалт, үйлдвэрлэлийн төвийг байгуулж ялтанд дэглэм харгалзахгүйгээр мэргэжил эзэмшүүлэх сургалтад хамруулж, мэргэжлийн үнэмлэх зэрэг олгох, улмаар ажлын байраар хангаж, ялтан суллагдсаны дараа нийгмийн харилцаанд нэгдэн оролцох чадварыг сайжруулах. Ялтан гэмт хэргийн улмаас учруулсан хохирлоо барагдуулах талаар тодорхой арга хэмжээ авах. 

Хоёр. Хөдөлмөр эрхэлж буй ялтны хөдөлмөрийн хөлснөөс эрүүл мэндийн болон нийгмийн даатгалын шимтгэлийг төлүүлэх, нийгмийн даатгалд хамруулах асуудлыг судлан шийдвэрлэх. 

Гурав. Шүүхийн шийдвэр гүйцэтгэх ерөнхий газрын харъяа төрийн өмчийн үйлдвэрийн газруудын бүтэц, тогтолцоо ямар байдлаар зохион байгуулах талаар болон санхүүгийн хувьд мэргэжлийн байгууллагаар дүгнэлт гаргуулж, цаашид үйлдвэрлэлийн үйл ажиллагааг хэрхэн өргөжүүлэх, эдийн засгийн үр ашгийг хэрхэн дээшлүүлэхээр талаар арга хэмжээ авах, түүнчлэн улс орныг хамарсан бүтээн байгуулалтын ажил, уул уурхай, автозам, байгаль орчны нөхөн сэргээлгэх гэх мэт тодорхой томоохон төсөл ажилд ялтны хөдөлмөрийг чөлөөлөх, үйлдвэрийн газруудыг санхүүгийн хувьд бэхжүүлэхэд анхаарч энэ чиглэлээр хийсэн ажлын талаар 2012 онд багтаан Улсын Их Хурлын Хууль зүйн байнгын хороонд мэдээлэх. 
Дөрөв. Шүүхийн шийдвэр гүйцэтгэх байгууллагын ажилтнуудын сонгон шалгаруулалт, мэдлэг, ур чадвар, харилцааны соёл, ёс зүйн хувьд анхаарах шаардлагатай байгаа тул байгууллага, хүний нөөцийн бодлогод анхаарах. 
Тав. Монгол Улсын Засгийн газрын 2008-2012 оны үйл ажиллагааны хөтөлбөрт заасан хорих ангийн төрөл дэглэмийг нээлттэй, хаалттай тогтолцоонд шилжүүлэх зорилтын хүрээнд ялтныг олон улсын стандартад нийцсэн орчинд ял эдлүүлэх эрх зүйн орчин бүрдүүлэх, хорих ангийн орчинг сайжруулах. 
Зургаа. Шүүхийн шийдвэр гүйцэтгэлийн ажиллагаанд гарч буй хүндрэл бэрхшээлийг цогцоор шийдвэрлэж арилгахын тулд Шүүхийн шийдвэр гүйцэтгэх тухай хуулийн шинэчлэн найруулсан найруулгын төслийг цаг алдалгүй боловсруулж Улсын Их Хуралд өргөн мэдүүлэх. 
Долоо. Шүүхийн шийдвэр гүйцэтгэх ажиллагааг түргэн шуурхай явуулах нөхцөлийг бүрдүүлэх зорилгоор Шүүхийн шийдвэр гүйцэтгэх байгууллага нь төлбөр төлөгчийн талаарх харилцах дансны холбогдох мэдээллийг банк санхүүгийн байгууллагаас авах эрхийг нээх эрх зүйн зохицуулалтыг судалж холбогдох саналаа Улсын Их Хуралд өргөн мэдүүлэх. 
Найм. Зарим хадгаламж зээлийн хоршоодын төлбөрт хураагдсан, цаашид худалдан борлогдохгүй байгаа эд хөрөнгийг хэрэг бүртгэл, мөрдөн байцаалтын шатны үнээр бусад улсын хоршооны хохирогчдод хувь тэнцүүлэн олгох боломжийг судлах, худалдан борлогдоогүй эд хөрөнгийн элэгдэл, хорогдол, чанар байдал, эвдрэл гэмтлийг тооцсон бодитой үнэлгээ дахин тогтоон худалдан борлуулах эд хөрөнгөд бодитой бус үнэлгээ хийсэн үнэлгээний байгууллага, албан тушаалтны талаар хянан шалгаж, зөрчил гаргасан этгээдэд хариуцлага тооцох. Хаалтанд жагсаалтыг хавсаргав гэсэн байгаа. 
Ес. Хадгаламж зээлийн хоршоодын төлбөрт хураагдсан ашигт малтмалтын лицензүүдийг шүүхийн шийдвэр гүйцэтгэх байгууллагад шилжүүлсэн гэх боловч бодит байдал дээр шилжүүлээгүй байгааг шалган тогтоох, тэдгээр лицензүүдийг улсын бүртгэлийн дугаараар нь шүүн олж тогтоох. Мөн жагсаалтыг хавсаргав. 
Аравт нь, Сангийн яамны харъяа банкны өр барагдуулах алба дампуурснаас Шүүхийн шийдвэр биелүүлэх байгууллагад шилжүүлсэн, татан буугдсан банкнууд болон Ардын банк, Сэргээн босголт банк, ХОТШ банкны төлбөр төлөгч, зээлдэгч нараас зээлийн төлбөр тухайн үед хураан авсан 62 нэр төрлийн 1.3 тэрбум төгрөгийн үнэлгээтэй 2991 ширхэг эд хөрөнгийг шийдвэр гаргасан Сангийн яам буцаан хүлээлгэн өгөх тухай асуудлыг шийдвэрлэх. 
Арван нэг. Нэр бүхий хадгаламж зээлийн хоршоодын хохирогчдын хохирлыг төлүүлэхээр шийдвэрлэсэн хувьцаат компаниудын хөрөнгийг битүүмжлэлээс гаргаж төлбөр төлөгчдийн тус компаниудад зөвхөн эзэмшиж байсан хувьцааг зохих хууль тогтоомжид нийцүүлэн худалдан борлуулж, хохирогчдын төлбөрийг барагдуулах талаар арга хэмжээ авах. 

Арван хоёр. Шүүхийн шийдвэр гүйцэтгэх байгууллагыг харилцаа холбоо, мэдээлэл технологийн дэвшилтэт систем нэвтрүүлэх, шүүхийн шийдвэр гүйцэтгэх байгууллагын эрх бүхий албан тушаалтнуудыг иргэний бүртгэлийн нэгдсэн системд нэвтрэх нөхцөлийг бүрдүүлэх, шүүх байгууллагын мэдээллийн нэгдсэн сүлжээнд холбож мэдээлэл солилцох боломжийг бүрдүүлэх талаар яаралтай судалж шийдвэрлэх. 
Арван гурав. Иргэдийн эрэлт хэрэгцээг далимдуулан олон төрлийн санал тавих, амлалт өгөх замаар иргэдийг зальдах, хууран мэхлэх гэмт хэрэг. Тухайлбал, иргэдийг орон сууцжуулах, автомашинжуулах, төслийн бизнес сүүлийн жилүүдэд олноор гарах болсон. Цаашид шинэ төрлийн хууран мэхлэх шинжтэй гэмт хэрэг гарах шинжтэй байх тул энэ төрлийн гэмт хэргээс иргэдийг урьдчилан сэргийлэх, сэрэмжлүүлэх талаар холбогдох арга хэмжээ авах. 
За ерөнхий хоёрт энэ тогтоолын биелэлтэд хяналт тавьж ажиллахыг Улсын Их Хурлын Хууль зүйн байнгын хороо Д.Одбаярт даалгасугай. Хууль зүйн байнгын хороо гэсэн ийм тогтоолын  төслийг оруулж ирж байгаа юм. Тэгээд энэ талаар холбогдох асуулт, саналуудад хариулахад бэлэн байна. Баярлалаа. 
Д.Одбаяр: - С.Эрдэнэ гишүүнд баярлалаа. Ажлын хэсэг танилцуулъя. Ажлын хэсгийн гишүүд Шүүхийн шийдвэр гүйцэтгэх ерөнхий газрын дэд дарга бөгөөд Тогтоол гүйцэтгэх газрын дарга, хурандаа Д.Даваа-Очир, Шүүхийн шийдвэр гүйцэтгэх ерөнхий газрын дэд дарга, Улсын ерөнхий гүйцэтгэгч, хурандаа Т.Батболд, Шүүхийн шийдвэр гүйцэтгэх ерөнхий газрын Үйлдвэр, хөрөнгө оруулалт, төлөвлөлтийн хэлтсийн дарга, хурандаа Н.Мөнхжаргал, Нийслэлийн шүүхийн шийдвэр гүйцэтгэх газрын дэд дарга, хурандаа Ш.Ганбат, Шүүхийн шийдвэр гүйцэтгэх ерөнхий газрын Банк, хадгаламж зээлийн хоршоодын төлбөр барагдуулах ажлын албаны дарга, хурандаа М.Очирбат, Шүүхийн шийдвэр гүйцэтгэх ерөнхий газрын Банк, хадгаламж зээлийн хоршоодын төлбөр барагдуулах ажлын албаны дэд дарга Н.Бямбадорж хурандаа, Хууль зүй, дотоод хэргийн яамны мэргэжилтэн Б.Батболд. Ийм бүрэлдэхүүнтэй ажлын хэсэг оролцож байна. 
Ажлын хэсгийнх санал, дүгнэлттэй болон энэ асуудалтай холбогдуулаад асуулттай гишүүд байгаа юу? За баярлалаа. 7 гишүүн асуулт асуух юм байна. За Д.Лүндээжанцан гишүүн. 
Д.Лүндээжанцан: - Та бүгдийн өглөөний амгаланг айлтгая. Тэгэхээр энэ нэлээн эрт танилцаад орж ирж байгаа санал, дүгнэлт байна. Шүүхийн шийдвэр гүйцэтгэх байгууллага бол бас одоо хэдийгээр олон жилийн түүхтэй, хууль номоор ингэж явж ирсэн. Сүүлийн үед бас үйл ажиллагаа нь тогтворжоод бас нэг энэ хорих үйл ажиллагаа, шүүхийн шийдвэр биелүүлэх, одоо шүүхийн тогтоол биелүүлэх хоёр үйл ажиллагаа нь овоо эмх журамдаа ороод ингээд төлөвшиж байгаа юм шиг байна. Гэхдээ энэ дээр би байна шүү дээ гол нь энэ төрийн өмчит үйлдвэрийн газруудын бүтэц гэж байгаа юм. Хэн нь хариулах юм. 
Шүүхийн шийдвэр гүйцэтгэх ерөнхий газрын харъяа төрийн өмчит үйлдвэрийн газруудын бүтэц тогтолцоог одоо ямар байдлаар зохион байгуулна гэж. Энэ одоо төрийн өмчит үйлдвэр газар гэдэг нь одоо би танин мэдэхүйн шинжтэй юм байж болно л доо. Тэгээд энийг одоо ямар газруудыг хэлээд байна вэ гэж нэг ийм асуулт байгаа юм. 
Хоёр дахь нь, бас шинэ шинэ санаанууд орж ирсэн байгаа юм. Гэхдээ амьдрал дээр энэ яадаг бол. Энэ дээр бол тэр шүүхийн шийдвэр гүйцэтгэх ерөнхий газрын дэргэд мэргэжил сургалт, үйлдвэрлэлийн төв байгуулаад ингээд хоригдлуудыг бол мэргэжилтэй, үнэмлэхтэй болгоод гаргамаар байна гэж. Энийг бол их олон жил ярьж ирсэн ийм зүйл. Цээрлүүлэхээс гадна хүмүүжүүлэх зорилго байна. Гарахдаа бас тодорхой мэргэжилтэй болоод гарах юм бол нийгэмд дахин гэмт хэргээс урьдчилан сэргийлж, зөв замаа олоход нь бас тусалдаг. Хэрэг төвгийн талаар мэргэжил дээшлээд, улам зан авир нь эвдрээд гардаг биш бас ажил хөдөлмөр хийвэл амьдарч болдог юм байна гэдгийг ойлгоод гардаг ийм болох талаас нь энэ чухал юм шиг байгаа юм. Гэхдээ боловсролын хууль бусад хууль номтойгоо яаж, харилцаа нь ямар байдаг юм бол оо гэсэн ийм асуулт байгаа юм. 
За тэр хөдөлмөр эрхэлж буй ялтны хөдөлмөрийн хөлснөөс эрүүл мэндийн болон нийгмийн даатгалын шимтгэлийг төлүүлэх, нийгмийн даатгалд хамруулах асуудлыг шийдвэрлэнэ. Энэ одоо урьд нь, одоо ер нь ямархуу явж байгаа юм. Одоо бид бол нийгмийн даатгалд хамруулах гээд бусад иргэдээ барахгүй хүнд байгаа шүү дээ. Тэгээд энэ нь одоо хүрэлцдэг юм уу, үгүй юм уу? Хэрвээ хамруулахгүй бол улсын төсвөөс арай юманд нь бас орчихдог юм биш байгаа даа энэ чинь. Би бол одоо гарцаагүй байдалд улсын төсвөөс бас зарим хэсгийг нь санхүүжүүлж байна. Хөдөлмөрийн хөлснөөс нь эрүүл мэндийн болон нийгмийн даатгалыг нь төлүүлэх асуудлыг шийдвэр гэхээр чинь. Энэнийх нь үнэ өртөг, хөлснийх нь хэмжээ ер нь ямар байдаг юм бол оо. Хоол хүнсээ, өөрийнхөө хоолны зардал, бусад зардлыг хариуцдаг байх. Дээр нь одоо ямар юм хуримтлал гараад, тэрнээс нь яаж нийгмийн даатгал, эрүүл мэндийн даатгалын асуудлыг шийддэг байна вэ? Энэ их сонин асуудал орж ирсэн. Шинэ юм байж мэдэх юм гэж би ойлгож байна. Энэ гурван асуултад хариулт авмаар байна. 
С.Эрдэнэ: - За баярлалаа. Би ажлын хэсгийг төлөөлж Д.Лүндээжанцан гишүүн зарим асуултад хариулъя. Зарим асуултыг манай Шүүхийн шийдвэр гүйцэтгэлийн холбогдох хүмүүс хариулна биз. 
Нэгдүгээрт, 2012 оны 12 дугаар сард энэ ажлын хэсэг гарсан. Тэгээд удсан шалтгаан гэвэл энэ санал, дүгнэлтийг боловсруулах, дахин хянах шаардлагатай асуудлууд олон байсан. Энэ дээр нэлээн удаад, тэгээд бид нар прокурор, ерөнхий прокурорд хандаж асуудал тавьсан. Ялангуяа цагдаагийн мөрдөн байцаалтын шатанд тэр хадгаламж зээлийн хоршоодтой холбоотой эд хөрөнгийн үнэлгээний асуудал дээр нэлээн маргаантай. Одоо ч энэ асуудал шийдэгдээгүй байгаа. Ингээд улсын ерөнхий прокурорт асуудал тавиад, Улсын ерөнхий прокурорын газраас ажлын хэсэг гаргаж энэ асуудлыг шалгаж байгаа гэсэн ийм хариу ирсэн. Ингээд энэ хариуг иртэл бид нар ирэхээр асуудлыг оруулъя гэж хүлээгээд нэлээн цаг алдсан. Харамсалтай нь энэ асуудал одоо болтол прокурорын байгууллагаас ямар дүнтэй шалгаж байгаа талаар одоогоор мэдээ ирээгүй байгаа. Тийм учраас одоо цаг алдахгүй энэ асуудлыг Их Хурлаар оруулаад, шаардлагатай гэж үзвэл одоо Байнгын хорооноос энэ хадгаламж, зээлийн хоршоодын өр төлбөрт хураагдсан эд хөрөнгөтэй холбоотой асуудлыг дахин нарийвчлан шалгах ажлын хэсгийг Байнгын хорооноос гаргаж ажиллуулах нь зүйтэй юм аа гэсэн ийм санал дээр нэгдээд ингээд ажлын хэсгээс уг асуудлыг оруулж ирж байгаа юм. Тэгээд тэр утгаараа жаахан цаг алдсан юм бий. 

Хоёрдугаарт, тэр төрийн өмчит улсын үйлдвэрийн газруудын асуудлыг холбогдох албан тушаалтнууд хариулах байх. 

За мэргэжил сургалтын төвийн асуудлыг бол газар дээр нь очиж үзсэн. Шүүхийн шийдвэр гүйцэтгэх ерөнхий газрын дэргэд одоогоор ийм сургалтын төв байгуулаад туршилтын журмаар ажиллаж байгаа юм билээ. Би бол энийг нэлээн үр дүнтэй, өгөөжтэй ажил болох юм байна гэж ингэж харсан. Ер нь ялтныг нийгэмшүүлэх, тэдэнд мэргэжил эзэмшүүлэх асуудал бол энэ бол Монгол Улсын иргэн. Хэдийгээр одоогоор ял эдэлж байгаа боловч энд маш олон мянган Монгол Улсын иргэн ял шийтгэл эдэлж гардаг. Тийм учраас эдгээр иргэдийг зүгээр ялтан гэдэг утгаар нь биш Монгол Улсын иргэн гэдэг утгаар нь одоо мэргэшүүлэх, мэдлэг мэргэжил олгох асуудлыг төрөөс анхаарах ёстой юм байна. Ер нь бол ингээд хорих ангиудаар яваад харж байхад ялтнууд бол дийлэнхи нь ажил хөдөлмөр эрхлээгүй, ажлын фронт, талбар байхгүй. Зүгээр л одоо хий хоосон. Нэг өрөөнд 8-аас 10 хоригдлыг хорьсон ийм байдалтай л харагдаж байна л даа. Төрөөс энэ дээр бодлого явуулахгүй бол энэ тал дээр нөгөө ялтныг хүмүүжүүлэх биш харин ялтныг гэмт хэргийн давтан сургалтад сургаж байгаа юм шиг. Тэр хийх юмгүй хүмүүс чинь юугаа ярьдаг вэ гэхээр мэдээж гэмт хэргээ ярина. Тэгээд одоо гэмт хэргийн арга технологио ярина. Харилцан туршлагаа солилцоно. Улам л одоо боловсронгуй гэмт хэрэгтэн болж гарах ийм үүд хаалгыг нь нээгээд байгаа юм биш биз ээ гэсэн ийм сэтгэгдэл төрж байсныг бас энд нуумааргүй байна. 
Тийм учраас эдгээр ялтнуудыг тэр илүү янз бүрийн юманд мэргэшүүлэх биш харин хөдөлмөрлүүлэх, хөдөлмөрлөх тэр нөхцөл бололцоог нь хангах, улмаар мэргэжил мэдлэг олгох. Цаашдаа хорих байгууллагаас суллагдаад гараад Монгол Улсын иргэнийхээ хувьд ажиллаж амьдрахад нь тодорхой хэмжээний мэдлэг боловсрол олгох ийм зайлшгүй шаардлага байгаа гэж ингэж харж байна. Тийм учраас энэ саналыг оруулж байгаа. Тийм учраас энэ мэргэжил сургалтын төвийг яаралтай байгуулж, сургалтын агуулга, тэр сургалтын бусад нөхцөлөөр хангах асуудлыг нь боловсролын яамтай хамтарч энэ асуудлыг Хууль зүйн яам, Боловсролын яам хамтарч шийдэх бүрэн боломжтой гэсэн ийм дүгнэлтийг оруулж байгаа. 
Бас нэг зүйлийг Д.Лүндээжанцан гишүүн цохож асуугаад байгаа юм. Асуулт асуучихаад тэгээд өөр юм яриад суучихдаг юм. Хөөе. Д.Лүндээжанцан гишүүн ээ. Асуулт тавьчихаад тэгээд өөрөө тамхилаад суучих юм. Хаашаа юм бэ. Би хариулах хэрэггүй юм байна шүү дээ. Тэгээд одоо хамгийн сүүлд юу хэлсэн та хэлээдэх. 

Тэгээд зүгээр энд нэг зүйлийг хэлэхэд ялтныг нийгмийн даатгалд даатгуулах асуудал тун чухал юм. Өнөөдөр харамлаад маргааш илүү зардал гаргах нь зөв үү буруу юу гэдгийг бид бас бодох ёстой. Эдгээр иргэд гараад ажилласан жил нь хүрэхгүй. Тэгээд одоо яваандаа тэтгэврийн насанд хүрэхээр дуртай ч бай, дургүй ч бай эдгээр иргэд бол за тэр одоо хувь тэнцүүлсэн байдаг юм уу, бүрэн тэтгэвэрт хамрагддаггүй юм аа гэхэд халамжийн тэтгэвэр авна. Халамжийн тэтгэвэр гэдэг маань үндсэндээ төрөөс төсвөөс энэ мөнгө гарна шүү дээ. Ялгаа байхгүй. Тэгэхээр тэгж ирээдүйд олон мянган иргэнийг халамжийн тэтгэвэрт хамруулах нь зөв үү, эсвэл өнөөдөр эдгээр иргэд хэдийгээр ял эдэлж байгаа ч гэсэн Монгол Улсын иргэнийх нь хувьд нийгмийн даатгалд хамруулаад, тэр даатгалд төлөгдөх мөнгийг нь өөрсдийнх нь хөдөлмөрлөж олсон хөдөлмөрийн хөлснөөс тооцож төлүүлж байхаар ингээд хамруулаад явах юм бол ажилласан жил тасрахгүй. Дээр нь одоо эрүүл мэнд болон бусад эрсдэлд орох тохиолдолд даатгалтай байх ийм боломжийг бүрдүүлэх энэ тал руугаа явбал яасан юм бэ. Монголын төр энэрэнгүй байх ёстой. Хүнлэг ардчилсан байх ёстой. Ялтан гэдэг утгаар нь асуудалд хандаад, одоо нийгмийн үйлчилгээнээс одоо иж бүрэн хасаад байж болохгүй гэсэн ийм байр суурьтай байгаа. 
Дээр нь нэмээд хэлэхэд энэ одоо нийгмийн даатгалын шимтгэл төлөх нөхцөл боломжийг нь хангах үүднээс хөдөлмөрийн зах зээлийг нь хангах энэ асуудлыг төр бас анхаарах ёстой. Одоо бүтээн байгуулалтын их олон том ажлууд эхэлж байгаа. Мянганы зам, одоо тэгээд 100 мянган айлын орон сууцнаас өгсүүлээд аж үйлдвэрийн парк байгуулах, эко нөхөн сэргээлтүүдийг хийх гээд. Одоо уг нь бол энэ боломжийн 6, 7 мянган яг хөдөлмөрийн насны, хөдөлмөрлөх чадвартай, хэдийгээр ял эдэлж байгаа боловч Монголын иргэдийг одоо энэ фронт руу чиглүүлээд ажиллуулах юм бол одоо асар их нөөц боломж энд байна гэдгийг л зориуд дүгнэж оруулж ирж байгаа юм. 

За төрийн өмчийн улсын үйлдвэрийн газар гэж яриад байгаа шүү дээ. Түрүүн Д.Лүндээжанцан гишүүний асуусан. Тэрэнд одоо Д.Даваа-Очир дарга хариулах уу. 


Д.Одбаяр: - Шүүхийн шийдвэр гүйцэтгэх ерөнхий газрын харъяа гэж байгаа юм л даа. За Д.Даваа-Очир хурандаа. 


Д.Даваа-Очир: - Манай хуулиар бол хорих анги хажуу талдаа аж ахуйн нэгжтэй байна гээд заалт бий л дээ. Тэгээд хорих ангиуд маань бол өөрөө өөрсдийнхөө онцлогт тааруулаад аж ахуйн нэгж байгуулаад ажиллаж байгаа. Ерөөсөө улсаас бол энэ дээр яг бодлогоор үйлдвэр хөгжүүлэх чиглэлийн юм бол байхгүй байгаа. Өөрөөр хэлэх юм бол Авдрантын ордыг түшиглээд тэнд нэг чулуу олборлох, Мааньтын шохойг түшиглээд тэнд нэг цагаан шохой олборлолт хийх, Хөвсгөлд тэр нүүрсний орд газрыг нь түшиглээд нүүрсний уурхай ажиллуулах гэх мэтчилэн. Ерөөсөө өөрөө өөрийнхөө хэмжээнд таарсан ийм аж ахуй эрхлээд байгаа юм л даа. Энийг бол улсаас зориуд бодлогоор дэмжээд тоног төхөөрөмж, ажиллах мэргэжлийн хүн амьтнаар дэмжээд өгөх юм бол энэ орон нутагтаа болоод улсад ашигтай ийм үйлдвэрлэл хөгжих бололцоо бол харагдаад байгаа юм. Тийм учраас энэ аж ахуйг хөгжүүлэх тал дээр дэмжиж өгөөчээ. 


Өнөөдрийн байдлаар бол 6542 ялтан ял эдэлж байна. Бүх дэглэмтэй хорих ангиудад эдний үндсэндээ 5 мянга орчим нь бол үндсэндээ ажил хийх чадвартай. Ажил хийх сонирхолтой улсууд байдаг юм. Зуны цагт бол үндсэндээ 60, 70 хувь нь ажилд гарчихдаг. Өвөл бол үндсэндээ С.Эрдэнэ гишүүний ярьдагаар үндсэндээ ажил байхгүй ингээд л зондоо байж байх жишээтэй. Энэ улсуудыг ерөөсөө албадан хөдөлмөрт хамруулдаг ийм тогтолцоог бий болгоё. Тийм учраас энэ дээр бас дэмжлэг туслалцаа үзүүлээчээ. Засгийн газар энийг бас бодлогодоо тусгаж өгөөд. Бид бол ашиг хөөхгүй. Өөрөөр хэлэх юм бол улсын төлөвлөсөн ажилд энэ ялтны хөдөлмөрийг албадан оролцуулдаг ийм тогтолцоог л одоо цаашдаа бүрдүүлэх ёстой юм байна гэсэн ийм байр суурьтай байна. 


Д.Одбаяр: - За тодруулах юм байна уу? 



С.Эрдэнэ: - Яах вэ нэг зүйлийг нэмээд тодруулаад хэлэхэд ялтныг албадан хөдөлмөрлүүлэх тухай хуулийн төсөл ингээд удахгүй өргөн барих гэж байгаа. Энэ ажлыг шалгаж байх явцад, энэ хуулийн төслийг боловсруулах нь зүйтэй юм байна гэж үзээд холбогдох шүүхийн шийдвэр гүйцэтгэлийн холбогдох удирдлагуудтай хамтраад энэ төсөл дээр ажилласан. Энэ төслийг удахгүй өргөн барих гэж байгаа гэдгийг бас хэлье. 


Д.Одбаяр: - За Д.Лүндээжанцан гишүүн. 



Д.Лүндээжанцан: - За яах вэ эрүүл мэндийн даатгалыг одоо ингээд төлнө гэж ярьж байна шүү дээ. Тийм ээ. Хөдөлмөрийн хөлснөөс. Тэр чинь тэгэхээр цэргийн албан хаагчид, сурагчид, насанд хүрээгүй хүүхдүүд гээд нөгөө нэг төрөөс даадаг. Тийм ээ. Бас нэг юу байдаг шүү дээ. Эрүүл мэндийн даатгалыг төрөөс даадаг. Тэгэхээр хоригдол бол тэр төрөөс даадаг хэсэгт оруулах гээд байна уу, одоо яаж яваад байна. Сайн дурын даатгал байх ёстой юм уу? Р.Гончигдорж гишүүн ч энд ярьж байна шүү дээ. Нийгмийн даатгалыг сайн дурын үндсэн дээр л яана уу гэхээс биш. 


С.Эрдэнэ: - Төр хариуцах иргэдийн даатгалд хамруулахгүй ээ. Төр хариуцаж байгаа иргэдийн даатгал чинь яагаав нөгөө одоо тэтгэвэр тэтгэмжид гарсан ахмадууд, насанд хүрээгүй хүүхдүүд гээд ингээд тодорхой заачихсан хуультай шүү дээ. Одоо байгаа энэ хорих ангид ял эдэлж байгаа иргэдийн хувьд аваад үзэх юм бол эд нар чинь үндсэндээ ямар ч даатгалгүй байгаа байхгүй юу. Хэрвээ одоо янз бүрийн гоц халдварт өвчин гардаг юм уу. Тийм ээ. Онц хүндээр өвдөг барих ийм тохиолдолд эдгээр иргэдэд энэ даатгалын баталгаа бол ерөөсөө байхгүй байгаа байхгүй юу. 

Тэгэхээр энэ хөдөлмөр эрхлэлт. Тийм ээ. Тэгээд энэ даатгалд хамруулах энэ хоёр асуудлыг уялдуулж өгье. Нэгдүгээрт, ялтан ял эдэлж байгаа иргэдийг албадан хөдөлмөрлүүлэх хуультай болъё. Хөдөлмөрлүүлье. Хөдөлмөрийг нь одоо улс орны бүтээн байгуулалтад ашиглая. Хоёрдугаарт, эдгээр ял эдэлж байгаа иргэдэд хөдөлмөр эрхлэх нь нэгдүгээрт эрүүл мэнд, бие бялдарын хувьд хэрэгтэй. Чийгтэй байшинд хоригдож байж байснаас. Хоёрдугаарт, хөдөлмөрийн хөлс авна. Хөдөлмөрийн хөлс авснаас эрүүл мэндийн даатгалыг нь төлье. Нийгмийн даатгал, тэтгэврийн даатгалыг нь төлүүлье. Хоёр төрлийн даатгал төлүүлье гэж байгаа юм. Нэгдүгээрт, эрүүл мэнд. Хоёрдугаарт, тэтгэврийн даатгал. Ажилласан жилийг нь таслахгүй байх ийм боломж байна уу гэж харж байгаа байхгүй юу. 
Гуравдугаарт гэвэл, угаасаа тэр иргэд чинь хорих газраас суллагдаад л Монгол Улсын иргэн шүү дээ. Тийм ээ. Ялгаа байхгүй нийгмийн асуудлыг нь төр анхаарах шаардлага зайлшгүй үүснэ. 
Тэгээд дээр нь ер нь одоо энэ хөдөлмөрийн зах зээл дээр ийм боломж байсаар байтал бид нар одоо гадаадаас ажиллах хүч орж ирж байна. Тийм ээ. Улсын гол гол стратегийн бүтээн байгуулалтын ажлуудад одоо яагаад энэ боломжийн ажиллах хүчийг ашиглаж болдоггүй юм бэ. Ингэснээр тухайн иргэдэд одоо зөв хөдөлмөрийн хүмүүжил олгох, зөв одоо тэр ял эдлэх хугацааг одоо тэр хүний хувьд үр ашигтай, үр дүнтэй байх ийм нөхцөлүүдийг л хангах үүднээс энэ асуудлыг яриад байгаа юм. 
Эрүүл мэндийн даатгалын хувьд төр хариуцахгүй ээ. Энэ бол тухайн ял эдэлж байгаа иргэн өөрийнхөө хөдөлмөрийн хөлснөөс даатгалаа төлөх ёстой. 
Ялтныг албадан хөдөлмөрлүүлэх хуулиа батлаад, тэгээд зайлшгүй, заавал хөдөлмөр эрхэлдэг ийм хуультай болох юм бол, тэгэх юм бол эрүүл мэндийн заавал даатгал бас байж болно шүү дээ. Яагаад гэвэл хөдөлмөр эрхлэлттэй нь уялдуулаад. Хуульдаа нэмэлт, өөрчлөлт оруулах замаар энэ асуудлыг шийдэж болно гэж би хараад байгаа юм. 
Д.Одбаяр: - За баярлалаа. Шүүхийн шийдвэр гүйцэтгэх байгууллага нэгэн үе Монгол Улсын төсвийн 25.0 хувийг бүрдүүлж байсан шүү дээ. Тийм учраас ажиллах хүчний асар их нөөц байна гэдэг бол харагдаж байгаа юм л даа. Одоо ганцхан зохион байгуулах дээр дэмжлэг үзүүлэх хэрэгтэй болж байгаа юм. 
Л.Болд гишүүн асууна. 

Л.Болд: - Ажлын хэсгийн ахлагчаас ер нь үндсэн асуудал юу вэ гэхээр энэ ажлын хэсгийн ажилласан шалгалтын зорилго, тэгээд ер нь үр дүн юу хүлээж байгаа вэ? Одоо энэ Их Хурлын Байнгын хорооноос энэ нэр хүнд бүхий ажлын хэсэг гарсан. Тэгээд тогтоолын төсөл орж ирсэн байна. Энэ тогтоол гарснаар үнэхээр энэ салбарт ямар хэмжээний өөрчлөлт шинэчлэлт, тулгамдсан асуудлыг шийдвэрлэх ийм үр дүн гарах юм бэ гэдэг нэгд асуумаар байгаа юм. 

Хоёрт, одоо энэ тайлбарлаж байгаагаар яах вэ ер нь 6 мянга гаруй хоригдол байдаг юм байна. 3 мянга орчим хүн энэ салбарт ажилладаг юм байна. Өөрөөр хэлбэл 2 ялтан, 1 ажилтан гэсэн иймэрхүү тооны харьцаа байна л даа. Энэ яах вэ яг олон улсын жишигтэй нийцэж байгаа юу? Тийм ээ. Ер нь энэ дээр ямар харьцаа байдаг юм? Олон улсын харьцаа. Энэ дээр тодруулаад тоо баримтынх нь. 
Дээр нь энэ яах вэ байгууллагуудын хувьд өнөөдөр бас олон хурандаанууд ирсэн байна. Тэгээд яах вэ энэ байгууллага бол өөрөө яг цэрэгжсэн байгууллага мөн л дөө. Тэгэхдээ бол яг тусгайлсан чиг үүргийн байгууллагууд гэж ойлгогдоод байгаа. Яг л энэ цагдаа, онцгой гэдэг шиг. Тийм ээ. Одоо хилийн цэрэг хүртэл хилийн цагдаа болох асуудал ингээд яригдаад явж байгаа, Засгийн газар дээр. 
Цаашид одоо бол ингээд харахад яг зэвсэгт хүчний бүрэлдэхүүн хэсэг харагдаж байгаа юм л даа. Тэгээд энэ дээр ажлын ямархуу дүгнэлттэй байгаа юм бэ? Ер нь бол энэ хэлбэр нь зөв үү. Тийм ээ. Зэвсэгт хүчний үүрэг функц гэх юм бол тэр чинь огт өөр. Энэ чинь одоо үндсэндээ цэрэг байлдааны аргаар эх орноо хамгаалахад сургах, функцын хувьд. Энд бол үнэхээр төрийн маш чухал тусгайлсан чиг үүрэг хэрэгжиж байгаа. Энэ дээр цаашдаа одоо байгууллагын хөгжил дээр тодорхой дүгнэлт гаргаж байгаа юу? Ер нь ямар бодолтой байгаа юм бэ? 
Д.Одбаяр: - С.Эрдэнэ гишүүн. 

С.Эрдэнэ: - Шүүхийн шийдвэр гүйцэтгэх ерөнхий байгууллагын хувьд бол яах вэ бид нар энэ Байнгын хорооны тогтоол гарснаар цаашдаа энэ Шүүхийн шийдвэр биелүүлэх ерөнхий газрын хэмжээнд байгаа, шийдэгдэхгүй байгаа хуримтлагдсан асуудлуудыг шийдэх. Ер нь одоо олон жил яригдсан боловч ажил болохгүй байгаа зарим асуудлуудыг одоо хууль тогтоох эрх мэдэл бүхий энэ төрийн байгууллагын хэмжээнд авч үзэж эрх зүйн зохицуулалт хийх замаар энэ асуудлыг шийдвэрлэе гэсэн ийм зорилгоор энэ тогтоолын төслийг оруулж ирж байгаа. 
Яах вэ энэ дээр бид нар 13 зүйлийн заалт оруулж ирсэн. Эндээс та бүхэн харж байгаа байх. Энэ заалтад дурдсан асуудлуудтай уялдуулж эрх зүйн зохицуулалтуудыг хийх, Засгийн газарт чиглэл өгөх замаар Засгийн газраас холбогдох тогтоол шийдвэрүүдийг гаргуулж энэ ажлын биелэлтийг хангая гэсэн ийм зорилгоор энэ тогтоолын төслийг оруулж ирж байгаа юм. 
Ер нь шүүхийн шийдвэр гүйцэтгэх байгууллагын одоо алба хааж байгаа хүмүүс, хоригдож байгаа, ял эдэлж байгаа иргэдийн хоорондын тооны харьцаа олон улсын стандартад ямар байдгийг би мэдэхгүй. Манай энэ мэргэжлийн улсууд хариулах байх. 
Ер нь одоо цаашдаа бол энэ шүүхийн шийдвэр гүйцэтгэх байгууллагын хувьд бие даасан, эрх зүйн зохицуулалтыг нь өшөө боловсронгуй болгож, одоо бие даасан ийм байгууллага байх ийм зайлшгүй шаардлага бол явж байхад харагдаж байсан л даа. Тэгээд одоо удирдлагын хувьд одоогоор хэдийгээр ингээд харахад бие даасан боловч ер нь цаашдаа бол энэ байгууллагын чиг үүргийг өшөө тодорхой болгох, ер нь одоо энэ хилийн цэргийг чинь одоо хилийн цагдаа болгоно гэж нэг юм яриад л. Болох гээд ч байгаа юм шиг, үгүй ч юм шиг байгаад байгаа шүү дээ. Тэр чиглэл рүү бас энэ шүүхийн шийдвэр гүйцэтгэх байгууллагыг бас үйл ажиллагааных нь чиглэл үндсэн зорилтыг нь зөв тодорхойлж өгөх асуудал бол зайлшгүй шаардлагатай гэдэг нь харагдаж байгаа юм. Ер нь бол тэгээд жишээ нь одоо ингээд тэнд сэтгэл зүйн засал хийдэг нийгмийн ажилтнууд гэхэд энгийн хүмүүс ажиллаж байгаа байхгүй юу. 
Мөн одоо тэнд ингээд ажиллах боловсон хүчний хангалтын хувьд аваад харахад анхаарах зүйл маш их харагдаж байгаа юм. Яг ямар гэж тодорхойлохыг би бол яг тодорхойлж чадахгүй байна. Зүгээр яг өнөөдөр Шүүхийн шийдвэр биелүүлэх ерөнхий газрын хувьд бол цаашид энэ байгууллагын өөрийнх нь тодорхойлолт, өөрийнх чиг үүрэг, өөрийнх нь зорилтыг бол арай л өөр өнцгөөс харж тодорхойлох шаардлагатай юм уу гэсэн ийм сэтгэгдэл төрж байсан гэдгийг хэлэх хэрэгтэй. Яг энэ талаар бас нарийн бодож судалж үзээгүй. Тэгээд энэ дээр нэмэлт хариултыг манай мэргэжлийн улсууд өөрсдөө санаа оноо юу байна хэлнэ байх гэж бодож байна. 
Д.Одбаяр: - За тэр олон улсын жишиг. 

Д.Даваа-Очир: - Хорих ангиудад хоригдож байгаа 6 мянгаад хүн бий. Яг цагдан хоригдож байгаа хүн болохоор 1500-гаад хүн. Ингээд үндсэндээ манайд бол 8 мянгаад хүн хоригдож байгаа л даа. Тэгэхээр нэг хянагчид ер нь үндсэндээ 20 хоригдогч оногдож байгаа гэсэн нормативтэй. Тэгэхээр энэ манайд бол орон тоо зайлшгүй шаардлагатай гэж бид үздэг. Дэлхийн жишиг бол үндсэндээ нэг хянагч маань хоёр хүнийг харж байх ёстой л доо. Бусад тэр олон албан хаагчид бол ихэнхи нь цэргийн орон тоон дээр энгийнээр ажилладаг энгийн албан хаагчид. Яг аж ахуйн чиглэлээр ажилладаг улсууд бас дийлэнх нь болоод явчихдаг. Яг харуул хамгаалалтын чиглэлээр бол манайх бол ийм л харьцаатай байдаг юм л даа. 
Д.Одбаяр: - Д.Даваа-Очир хурандаа, зарим тоо баримтын хувьд нээлттэй, хаалттай ярих тийм юм байх уу? Танай хууль ном дүрэмд. 
Д.Даваа-Очир: - Ер нь бол манайд нэг их хаалттай юм байхгүй шүү дээ. Харуул хамгаалалтын ажилчид, сүүлийн үед сэтгэл зүйч, нийгмийн ажилтнууд зайлшгүй шаардлагатай болж байгаа. 
С.Эрдэнэ: - Хуулиар бол эднийд яг одоогоор нууцалсан тийм асуудал байхгүй юм билээ. Тэр талаасаа энэ санал, дүгнэлт гаргах явцад судалж үзсэн. 
Д.Одбаяр: - Хариултад хязгаар байхгүй гэсэн үг үү. 

С.Эрдэнэ: - Тийм. Дээр нь Д.Даваа-Очир хурандаад хэлэхэд тэр Л.Болд гишүүний асуугаад байгаа байгууллагынхаа, ер нь цаашдаа байгууллагын чинь бүтэц, зорилго. Тийм ээ. Ер нь үндсэн чиглэл ямар байвал зохистой талаар танд санал байвал хэлээч. 
Д.Даваа-Очир: - Өнөөдөр манайх бол дотоодын цэргийн нэг салбар болж явдаг л даа, хуулиараа бол. Тэгэхээр дотоодын цэрэг үндсэндээ бол ямар эрх үүрэгтэйг та бүхэн мэдэж байгаа. Тэгэхдээ манай ажлын гол функц бол ер нь дотоодын болдоггүй улсуудтайгаа харьцдаг гэдэг утгаараа энэ зэвсэгт хүчний нэг салбар байх нь зохимжтой юм болов уу. Зүгээр тодорхой хугацааны дараа тэр дэлхийн жишигтэй нийцээд явах байх л даа. Өнөөдөр бол албан хаагчдын цалин мөнгөтэй холбоотой, тэтгэмжтэй холбоотой асуудлууд бол энэ цэргийнхээрээ зохицоод явж байх нь илүү зохимжтой юм шиг харагдаж байгаа юм. Зүгээр 5, 10 жилийн дараа тэр дэлхийн жишигт, тэр бусад байгууллага, онцгой байдлын жишигт ч юм уу, тийм хэмжээнд байхыг үгүйсгэхгүй л дээ. Ер нь стандарт тийм л байдаг юм билээ. 
Д.Одбаяр: - Х.Тэмүүжин гишүүн. 

Х.Тэмүүжин: - Хоёр асуулт. Сая сүүлийн асуулт дээр бас гарч ирээд байх шиг байна. Ер нь бол ял эдэлж байгаа нэг хүмүүжигчид хэдэн харгалзагч оногдох вэ гээд. Шүүхийн шийдвэр гүйцэтгэл дээр орон тооны асуудлууд яригдаад байх шиг байна. Тэгээд энэ асуудал хоёр гурван байгууллага дээр бас яригдах юм шиг байна лээ. Ер нь статистикийг нь би сонирхоод байна. Шүүхийн шийдвэр гүйцэтгэлд харгалзагч гэдэг юм уу, эсвэл шүүхийн шийдвэр гүйцэтгэлийн ямар нэгэн орон тоон дээр, гэхдээ яг тэр чиг үүргийг гүйцэтгэдэггүй, бүх тамирчин, соёл урлагын ажилтан ч гэдэг юм уу. Тийм хэдэн хүн байдаг юм. Надад ирсэн өргөдөл гомдол дээр хэд хэдэн гомдлууд ирсэн юм. Өөрөөр хэлбэл харгалзагч болон тэд нарт явах ёстой цалингууд ийм хүмүүс рүү яваад байна. Хилийн цэрэг дээр энэ бас их юм шиг байна лээ. Тийм учраас шүүхийн шийдвэр дээр, шийдвэр гүйцэтгэл дээр ийм, яг чиг үүрэг гүйцэтгэдэггүй. Гэхдээ орон тоон дээр цалин аваад явдаг хэдэн хүн байдаг юм. 
Н.Мөнхжаргал: - 35 хүн байгаа. 

Х.Тэмүүжин: - Нийтдээ жилд хэдий хэрийн төсөв ордог юм. 

Д.Одбаяр: - Н.Мөнхжаргал аа, Н.Мөнхжаргал билүү? 

Н.Мөнхжаргал: - Тийм. 

Д.Одбаяр: - Асуултуудаа бүгдийг нь сонсчихоод тэгээд. 

Х.Тэмүүжин: - Хоёр дахь болохоор, одоо энийг харин ажлын хэсгээс асуух уу, эсвэл даргаас асуух ёстой юу? Энэ 9 дүгээр асуудал. Хадгаламж, зээлийн хоршоодын төлбөрт хураах ашигт малтмалын лицензүүдийг хэрхэн яаж шийдвэрлэсэн. Шүүхийн шийдвэр гүйцэтгэл рүү шилжээгүй юм шиг байна. Ард байгаа бичиг баримтуудыг харахаар ер нь бол одоо төлбөр төлөх хугацаа нь дуусаад цаашаа зарагдаад өөр эзэнтэй болсон байх магадлал ихтэй юм шиг байна. Тэгэхээр энэний араас тодорхой хяналтын хэсэг, тухайлан энэний араас тодорхой хяналтын хэсгиг Хууль зүйн байнгын хороон дээрээ ажиллуулах юм уу, яах юм? Энэний ард нэлээн юм нуугдаж байгаа даа. 
Д.Одбаяр: - За Х.Тэмүүжин гишүүн болсон уу? Тийм ээ. С.Эрдэнэ гишүүн. 
С.Эрдэнэ: - Нэгдүгээр асуултыг бол холбогдох байгууллагын удирдах хүмүүс хариулах байх. 

Хоёрдугаар асуулт дээр бол тэр хадгаламж, зээлийн хоршоодын өр авлагыг барагдуулахтай холбоотой тэр эд хөрөнгийн битүүмжлэл, тэгээд ялангуяа тэр цагдаа, цагдаагийн мөрдөн байцаалтын шатанд тэр үнэлгээ тогтоосон байдал дээр эргэж зайлшгүй хяналтын ажлын хэсэг гарч ажиллах зайлшгүй шаардлагатай гэж ойлгож байгаа. Өнөөдөр жишээ нь одоо илт юу гэдэг юм үнэ хүрэхгүй эд зүйлийг зохиомлоор маш өндөр үнээр үнэлээд тэгээд тэрийгээ баталгаажуулаад нөгөө Шүүхийн шийдвэр гүйцэтгэх байгууллагад шилжүүлсэн ийм зүйл маш олноороо байгаа юм л даа. Зүгээр тракторын нэг өрөөсөн хаалгыг хүртэл үнэлээд аваачаад тавьчихсан. Тэгээд гэрийн цементэн буурийг хүртэл үнэлээд өгчихсөн энэ тэр. Фото зургаар баримтжуулаад өгчихсөн байх жишээтэй ч байх шиг. Үнэндээ бол бүр инээд хүрмээр. Одоо хэнийг, одоо хэн нь хэнийгээ доромжлоод байгаа нь ойлгомжгүй нэг ийм сонин үйлдлүүд их хийсэн байгаа юм. 
Би ний нуугүй хэлэхэд тэр цагдаагийн зарим тэр хэт баяжсан нөхдүүд эндээс бас баяжсан байхыг үгүйсгэхгүй гэж ойлгож байгаа. Яагаад вэ гэхээр маш их хэмжээний эд хөрөнгө, хэдэн тэрбумаар тоологдох хөрөнгийг одоо зохиомлоор үнэ тогтоочихсон. Тэгээд тэрийгээ одоо аваачаад шилжүүлчихсэн ийм зүйлс байгаад байгаа юм л даа. Тэгээд энэ дээр бид нар прокурорын байгууллагад хандсан. Энэ цагдаагийн байгууллагын мөрдөн шалгах явцад тогтоосон энэ үнэлгээний асуудлыг прокурорын байгууллагаас шалгаж өгөөчээ гэсэн ийм албан ёсны хүсэлтээ тавьчихсан. Ажлын хэсэг гарсан гэсэн. Хариу ирсэн. Одоогоор яг ямар шатандаа яаж яваа нь тодорхойгүй байгаа. Гэхдээ ер нь Хууль зүйн байнгын хорооноос яг энэ хадгаламж зээлийн хоршооны энэ өр авлага барагдуулахтай холбоотой үнэлэгдэж, хураагдаж ирсэн эд хөрөнгө, саяны Х.Тэмүүжин гишүүний асуусан тэр ашигт малтмалын лиценз. Тийм ээ. Ийм зүйлүүдийг бүр нэг бүрчлэн дахиж хянаж шалгах шаардлагатай л гэж ойлгож байгаа. 
Д.Одбаяр: - За баярлалаа. Эхний асуулт хэн хариулах вэ? Төсөвтэй холбоотой. Н.Мөнхжаргал уу. 
Н.Мөнхжаргал: - Нийт шүүхийн шийдвэрийн хэмжээнд 2712 албан хаагч байгаа. 

Д.Одбаяр: - Нэрээ хэлээд, албан тушаалаа хэл дээ. Хэн билээ.

Н.Мөнхжаргал: - Шүүхийн шийдвэр гүйцэтгэх ерөнхий газрын Эдийн засаг, хөрөнгө оруулалтын хэлтсийн дарга, хошууч Н.Мөнхжаргал. 

Д.Одбаяр: - Болох уу? Х.Тэмүүжин гишүүн. Төсөв нь хэд юм бэ гэж байна. 
Н.Мөнхжаргал: - Ерөнхийдөө 7, 8 сая гэсэн үг л дээ, нэг хүний. Тэгэхээр 27 сая төгрөг. Нийтдээ. Жилийн төсөв нь 27 сая төгрөг. 
Д.Одбаяр: - Д.Оюунхорол гишүүн. 

Д.Оюунхорол: - Зарим асуултууд бас давхцаж байна. Ер нь бол Шүүхийн шийдвэр гүйцэтгэх ерөнхий газрын үйл ажиллагаа бас нэлээн бас юм хийсэн, хийх гэж бас оролдсон, шинэ арга хэлбэрүүдээр ажиллах гэж бас нэлээн юмнуудыг хийсэн юм байна гээд энэ шалгалтын явцад ирүүлсэн тайланг уншихад ийм зүйл харагдаж байгаа. Тэгээд ер нь бол Шүүхийн шийдвэр гүйцэтгэх ерөнхий газрын үйл ажиллагаа нэг ийм түвшинд хүртлээ яригдах нийгмийн захиалга бол бий болсон байсан байх аа гэж ойлгодог юм. Энэ байгууллагын үйл ажиллагааг төрийн зүгээс дэмжих, энэ байгууллагын үйл ажиллагаа хууль эрх зүйн орчныг нь боловсронгуй болгох, бүтэц орон тоо болон бусад асуудлуудыг нь ярих, шийдвэрлэх ёстой байсан гэдэгтэй санал нэг байна. 
Тэгээд хэд хэдэн тодорхой асуудлуудыг би тодруулъя гэж бодож байна. Нэгдүгээрт, үнэхээр одоо шүүхийн шийдвэр гүйцэтгэх газарт одоо ялтныг нийгэмшүүлэх, боловсрол мэдлэг олгох, зөв хүн болгож төлөвшиж хүмүүжүүлж эргээд тийм нийгэмдээ хэрэгтэй хүн болоод ирэх, гэр бүлдээ ирэх тэр нөхцөл боломжийг нь сайжруулах чиглэлээр хийж байгаа ажиллагаанууд бол бас нэлээн гайгүй байгаа боловч, энд бол үнэхээр би бодож байгаа юм л даа. Ёс суртахууны чиглэлийн хичээлүүдийг, хүн төлөвшүүлэх тэр чиглэлийн хичээлүүдийг илүү хийгээсэй. Нөгөө талаас хөдөлмөрөөрөө хүмүүждэг ийм арга хэлбэрээр хүнийг хүмүүжүүлмээр байна. Сая хариулж байна л даа. Ер нь өвөл бид нарт жишээлбэл ямарч ажлын байр байхгүй ингээд зогсдог гээд. Хөдөлмөр хийлгээд, хөдөлмөрийнх нь хөлсийг магадгүй нөгөө хувийн нэрийн дансанд нь байршуулаад тухайн хүн эргээд гарахад амьдралаа аваад явах бас надад баталгаа бий болж байгаа шүү итгэлтэй, өөрөө амьдрах тийм хүсэлт тэмүүлэлтэй байх талд нь илүү их анхаараасай. Үнэхээр энэ чиглэлийг хөдөлмөрөөрөө хүмүүжих тийм арга барил руу идэвхтэй явуулж, нийгмийн бүтээн байгуулалтад оролцуулах энэ эрх зүйн орчныг боловсронгуй болгох зайлшгүй шаардлагатай. Үүнээс нь үндэслээд нийгмийн даатгалын шимтгэлд хамруулах. Ирээдүйд тэр хүн амьдралын баталгаагаа авч явах нийгмийн даатгалын баталгааг нь хангах энэ чиглэлийн ажлуудыг хийх чиглэлээр яг та бүхэн ямар зүйлийг одоо бодож төлөвлөдөг юм бэ? 
Дараа нь, бидний их дуулиантай олон том гэмт хэргүүд байдаг. Энэ бол өнөөдөр банк дампуурсан, банк санхүүгийн байгууллагууд дампуурсан хохирлууд байдаг. Өнөөдөр Монгол Улсын Их Хурлаар баталсан нэг том хууль бол банк дампуурахад хохирлыг төр хариуцна гэсэн ийм хууль үйлчилсэн. Энэ бол хоёр талтай байдаг гэж ойлгодог. Банкийг дампууруулахад үүргээ гүйцэтгэсэн. Үйл ажиллагааг явуулж байсан, тэр менежментээ буруу авч явсан тэр эзэд нь хохирлыг төлдөггүй. Тэр барьцаанд нь байсан, хүмүүсээс авсан барьцааны хөрөнгөө зарж борлуулдаггүй үнэгүйдүүлдэг. Ер нь дампуурах мэдрэмж, сигнал авангуутаа хөрөнгөө татдаг. Өөр газар байршуулдаг ийм үйл ажиллагаанууд их явж байсан тухай. Том ийм гэмт хэргийн сэжүүртэй асуудлуудыг маш их олныг дурьдаж хэвлэл мэдээллийн хэрэгслүүдээр бичдэг ярьдаг. Яг өнөөдөр нийгэмд энэ төрлийн нэг ийм гэмт хэрэг ингэж шийдэгдсэн шүү гэдэг ийм мэдээлэл маш бага гардаг. Хариу өөрөөр хэлбэл сигнал мэдээлэл нь их муу байдаг гэж би ойлгодог. Тийм учраас ийм нарийн зохицуулалт, дүрэм журам байна уу? Эд хөрөнгийг дуудлага худалдаагаар яаж худалддаг юм, яаж тэр иргэдийн, хохирогчдын мөнгийг төлдөг юм. Үнэхээр төрд буцаагаад тэр дампуурсан банк мөнгөө төлөх л ёстой. Өнөөдөр иргэн хүн хэрвээ ямар нэг өр зээлийг өөрөө аваад төлөөд тэгээд аваад алга болгосон бол буцаагаад төлдөг шүү дээ. Банкинд ч төлнө, хаана ч төлнө шүү дээ. Энэ бол өнөөдөр хамгийн шударга ёсны зарчим шүү дээ. Гэтэл зарим нэг ийм асуудлууд бол шийдвэрлэгдэхгүй байгаа нь нийгмийг маш их бухимдуулдаг. Энэ асуудал дээр яаж ханддаг юм бэ гэж. 
Дараа нь, шийдвэр гүйцэтгэлийн үйл ажиллагааг нэг зүйл дээр ерөөсөө ойлгодоггүй. Шүүхийн шийдвэр гарлаа. Жишээлбэл төрийн албан хаагч үйл ажиллагаагаа ингээд хэвийн явуулж байсан мэргэшсэн төрийн албан хаагчийг ажлаас нь халчихдаг. Нэгэн дарга очоод таалахгүй бол ажлаас нь халдаг. Нөгөө нөхөр бодож байгаа юм л даа. Би ямар ч гэмт хэрэг хийгээгүй, ямар ч хариуцлага хүлээх боломжгүй, намайг одоо хууль бусаар ажлаас халчихлаа. Шүүхийн шийдвэр нь гурван шатандаа гарчихлаа. Анхан шатандаа гарлаа. Дунд шатандаа гарлаа. Дээд шатны шүүхээр орлоо. Бүх шүүхийн шийдвэр гарлаа. Ингээд ажилдаа орно гээд нөгөө нөхөр хүлээтэл ажилд өнөөдөр авлаа, маргааш нь халдаг. Энэ бол өнөөдөр манай нийгмийн маш олон төрийн мэргэшсэн албан хаагчдыг ажилгүй болгож байгаа. Өөрөөр хэлбэл төрийн албаны нэр хүндийг унагааж байгаа, дархлааг нь сулруулж байгаа, төрд итгэх итгэлийг алдуулж байгаа нэг их аймшигтай үзэгдэл гэж би боддог. Тийм учраас энэ шүүхийн шийдвэрийг хэрэгжүүлж чаддаггүй үндсэн шалтгаан нь юу юм бэ? Бид бол өнөөдөр улс төрийн алба гэдгийг ойлгож байна. Улс төрийн албан тушаалтнууд ирээд очоод явдаг тэр зарчмаараа явна. Төр бол мэргэшсэн албан хаагчидтай байж төрийн дархлаа одоо чанга, үнэхээр одоо төрд итгэлээ өгч, хүн зүтгэлээрээ ажиллах болно. Энэ ажиллагаа бол үнэхээр явдаггүй. Олон жишээ баримтыг дурьдаж болж байна. Ийм юм бол их олон газар байдаг. Тэгээд энэ ажилд ер нь яаж хэрхэн хандаж байгаа юм бэ? Цаашдаа яаж хандах юм бэ? Энэ зөрчил бол нийгмийн маш их хүлээлттэй байгаа сэдэв. Бид нар энийг бол Улсын Их Хурал, Шүүхийн шийдвэр гүйцэтгэх ерөнхий газартай хамтарсан ажлын хэсэг байгуулж, энэ асуудалд нэг шийдвэр гаргах шаардлагатай байгаа гэж ойлгож байгаа. 
Дараа нь, хөдөө орон нутгийн шүүхийн шийдвэр гүйцэтгэх байгууллагуудын үйл ажиллагаа бол мэдээж ажлаа хийж байна тэд. Тэнд өнөөдөр ажлын байрных нь нөхцөл, техник хэрэгслэл, тоног төхөөрөмж маш сул байна. Бид нар улсын төсвийг хэлэлцэх үед бас ярьдаг. Хөдөө орон нутгийн. Жишээлбэл би Завхан аймгийн шүүхийн шийдвэр гүйцэтгэх газар манай аймгийн төвд байгаа хамгийн муу барилгатай, хамгийн өнгө үзэмж байхгүй барилга байдаг. Яагаад гэвэл би өнөөдөр төрийн байгууллагуудын бас гадна талынх нь өнгө үзэмж иргэдэд шууд нөлөөлдөг. Навсайчихаад эднийх ч одоо ер нь нэг ийм ноорхой. Ардаас нь гардаг юм уу, урдаас гардаг юм уу, айлын хойд хүүхэд юм уу, юу юм бэ гэж бараг харагдахаар тийм байдалтай байдаг. Би тийм учраас Шүүхийн шийдвэр гүйцэтгэх ерөнхий газрынхныг манай Завхан аймгийн Шүүхийн шийдвэр гүйцэтгэх ерөнхий газрын үйл ажиллагаатай танилцаад дэмжлэг туслалцаа үзүүлээчээ. Энэ байгууллагын үйл ажиллагааг өөд нь татахад үнэхээр одоо эд хөрөнгө, ядаж барилгынх нь их засварын ажлыг хийлгэхэд дэмжлэг туслалцаа үзүүлээчээ гэж маш олон удаа энэ төсөв хэлэлцэж байх үед гуйж байсан. Ийм ажлууд бол хийгдэхгүй байна. 
За тэр хураагдсан эд өмч хөрөнгийг борлуулж байгаа. Одоогийн энэ дээр ирсэн танай мэдээллийг харахад үнэхээр цаг үеэсээ, нийгмээсээ хоцрогдсон ийм арга барилтай ийм хууль эрх зүйн орчинтой яваа юм байна. 10 жилийн өмнө авсан машиныг өнөөдөр байж байна. Энэ нь Монгол Улсын замын хөдөлгөөнд оролцох боломжгүй болсон. Одоо энийг яах вэ гээд яриад сууж байна гэдэг бол бид ямар их мэдрэмжгүй, төрийн ажлаа бид нар аль аль талдаа хийж байгаагийн хамгийн том загвар юм байна гэж харж байна. Нөгөө талаас лиценз ингээд маш олныг банкинд тавиад банкийг дампууруулсан нөхдүүд ч байгаа. Тэр лицензүүдийг хурааж авчихаад ямар шийдвэр яаж гарч байсан бэ гэдэг асуудлууд ч гэсэн өнөөдөр ер нь бол сонин хэвлэлийн зах зухаар зөндөө гарч байгаа шүү дээ. Тэгэхээр энэ асуудлуудтай нэг мөр шийдвэр болгож гаргах тийм шаардлага байна. Үнэхээр энэ Шүүхийн шийдвэр гүйцэтгэх ерөнхий газрын үйл ажиллагаа, бүтэц, зохион байгуулалт, орон тоо, энэ асуудлуудыг нь манай Улсын Их Хурал нэг мөр ярилцаж шийдэж өгөх зайлшгүй шаардлага бол байгаа гэж үзэж байгаа учраас энэ асуудлуудад хариулт өгөөчээ гэж хүсч байна. 
Д.Одбаяр: - Д.Даваа-Очир хурандаа хариулах уу? 
Д.Даваа-Очир: - Би Д.Оюунхорол гишүүний нэгдүгээр асуудлыг хариулъя. Бусад асуудлыг манай Т.Батболд хурандаа хариулах байх аа. 
Тэр ялтныг нийгэмшүүлэх ажлыг бид ер нь нэлээн цар хүрээтэй явуулж эхэлж байгаа. Хуучин бол хашаанд нь хориод л алдчихгүй л байвал болоо гэдэг сэтгэхүйнээс үндсэндээ бид салж байгаа. Хүнтэйгээ ажиллая, ялтантайгаа ажиллая. Тэдний сэтгэл зүйг судалъя. Тэрэнд тусалъя, дэмжье гэдэг. Одоо миний үеэр л энэ хорьдог, нөгөө хянадаг нь дуусах байх. Одоо залуучууд бол нийгмийн ажилтан гэдэг орон тоон дээр улсууд ажилладаг болсон. Сэтгэл зүйчтэй болж байгаа. 41 газар хүн хорьж байлгаж байгаа. Тэрний 22 газар нь сэтгэл зүйчтэй болсон. Үлдсэн газар нь зайлшгүй сэтгэл зүйчтэй болох ёстой юм байна. Ер нь сэтгэл зүйч гэдэг бол ер нь их манайд таарсан мэргэжил гэдгийг бид одоо сүүлийн үед их ойлгож байгаа. Нийгмийн ажилтан. Бараг одоо тэр хардаг, хянадаг хянагчаасаа илүү, төлөөлөгчөө илүү энэ сэтгэл зүйч, нийгмийн ажилтан чинь хүнд их хэрэгтэй юм байна. Тэгээд монгол хүний сэтгэл зүй юу билээ. Ганцааранг нь хориод байх юм бол уурлаад л, дэвхцээд цовхчихоод ална хядна гээд орлиод чарлачихдаг. Хоёр гурвуулаа бол сэтгэл зүйчтэй ажиллаад эхлэх юм бол тэд маш эерэг тал руугаа явдаг ийм тогтолцоо бол байдгийг бид олж харсан. Тэгээд одоо сэтгэл зүйчийн орон тоо бидэнд хэрэгтэй байгаа. 
Ялтантай ингээд сэтгэл зүйч ажиллаад эхлэхээр нөгөө албан хаагчид чинь бас ингээд хоцрогдоод эхэлдэг. Албан хаагч чинь бас уурлаад эхэлдэг юм билээ. Энэ ялтан гэдэг чинь биднээс дээгүүр болчихсон хүн. Бид одоо яадаг юм бэ гэхээр бид бас албан хаагчидтайгаа ажилладаг сэтгэл зүйч тусад нь байхгүй бол ялтантай ажилладаг сэтгэл зүйч албан хаагчидтай ажиллаж болдоггүй юм байна. Иймэрхүү иймэрхүү зовлон бол байгаа. Нийгэмшүүлэх ажил бол тодорхой үр дүнд хүрэх байх. Хөдөлмөрийн байртай болсноор, ялтан цалинтай болсноор тэр гэмт хэрэг, янз бүрийн дэглэмийн зөрчил, орголт бол харьцангуй багасдаг юм билээ. Тэгэхээр бид энийг олж харж байгаа. Хэрвээ ажилтай болох юм бол улс ажил өгөөд, улс бодлогоор шууд гэрээгээр ажил өгчих юм бол тэр ялтан зүгээр суугаад байхгүй цалинтай болчих. Өнгөрсөн онд гэхэд бид чинь давхардсан тоогоор 1100-гаад ялтанд 250-иад сая төгрөгийн хөдөлмөрийн хөлс олгосон шүү дээ. Эмэгтэйчүүдийн хорих дээр хүртэл ард гэрээ тэжээдэг, Говь компанид гэрээгээр ажилладаг 7, 8 ялтан байна. Ар гэр нь мөнгийг нь аваад тэрүүгээрээ амьдарч байгаа. Тэгэхээр ялтныг бид хөдөлмөрлүүлж болно гэдгийг ойлгож байгаа. Ганцхан бидэнд улсаас энэ тал дээр бодлого боловсруулаад ажил өгөх юм бол бид энийг хийе гэж байгаа шүү дээ. Энэ тал дээр нийгэмшүүлэх ажил дээр тодорхой ахиц гарна хэдэн жилийн дараа бол. Үр дүн гарна гэж бодож байна. 
Д.Одбаяр: - Т.Батболд хурандаа. 

Т.Батболд: - За тэгэхээр банк, хадгаламж зээлийн хоршоотой холбогдох асуудлууд манай хууль хэрэгжүүлэх ажиллагаатай танилцах. Гол чиглэл нь энд байсан. Нийт 26 хадгаламж, зээлийн хоршооны 72.4 тэрбум төгрөгийн нэхэмжлэлтэй ийм гүйцэтгэгч баримтыг хүлээж авсан. Энэ бичиг баримтыг хүлээж авахад нийт хохирлын 40.0 хувьд хүрэхгүй 29.0 тэрбум төгрөгийн үнэлгээ бүхий эд хөрөнгийг шийдвэр гүйцэтгэлийн байгууллага хүлээж авсан. Ингээд хүлээж аваад энэ өнгөрсөн хугацаанд одоо аль болохоор худалдан борлогдох ийм бололцоотой нийт 16.0 тэрбум төгрөгийн үнэлгээ бүхий хөдлөх болон үл хөдлөх эд хөрөнгийг 19.4 тэрбум төгрөгөөр худалдан борлуулж өнөөдөр төрд төвлөрүүлчихээд байж байгаа. Өөрөөр хэлэх юм бол энэ 16.0 тэрбум төгрөгийн үнэлгээ бүхий нийт хөрөнгө 19.4 тэрбумаар худалдан борлогдоно гэдэг бол бололцоотой эд хөрөнгүүд нь өсөх хэлбэрээр ингэж худалдан борлогдсон. 
За Шүүхийн шийдвэр гүйцэтгэх тухай хууль болон иргэний хуулиар бол дуудлага худалдааг, анхны дуудлага худалдаа явагдаад одоо худалдан авагч тодрохгүй бол хоёр дахь дуудлага худалдаа явуулдаг. Хоёр дахь дуудлага худалдаагаар худалдан борлогдоогүй тохиолдолд төлбөрт нь санал болгодог. Ийм зохицуулалттай байдаг. Гэтэл энэ хохирлыг эргэн төлөгдөх нөхцөлтэйгээр барагдуулах тухай хууль бол төрийн мөнгийг эхлээд 100 хувь төвлөрүүлсний дараагаар одоо үлдэгдэл хөрөнгөөр энэ тулгуур хууль болох иргэний хуулиа одоо барьж ажиллах ёстой гэдэг энэ хууль байсан учир бид худалдан борлогдох бололцоотой эд хөрөнгүүдийг худалдан борлуулж, ингээд яг өнөөдрийн байдлаар 19.4 тэрбум төгрөгийн хөрөнгийг төвлөрүүлчихээд байж байгаа. 
Цаана нь үндсэндээ бол нийт 9.3 тэрбум төгрөг буюу нийт цагдаагийн байгууллагаас хүлээж авсан эд хөрөнгийн 31.8 хувь нь одоо худалдан борлогдох ямар ч боломжгүй ийм шалтгаан нөхцөл байдлууд шийдвэр гүйцэтгэх ажиллагааны явц дунд илэрсэн. Энэ нь ямар шалтгаанууд байна вэ гэх юм бол нэгдүгээрт 7.3 тэрбум төгрөгийн үнэлгээ бүхий нийт хувьцаа эзэмшигчдийн хөрөнгийг одоо битүүмжилсэн байгаа. Яг хуулиараа бол гэмт буруутай этгээдэд оногдох хувьцааг битүүмжилж хамгаалах ёстой байсан. Гэтэл гурван шатны шүүхийн шийдвэрээр гурвууланд нь нийт хувьцаа эзэмшигчдийн эрх ашгийг хөндөх хэлбэрээр ингэж битүүмжилсэн байгаа. Тийм учир одоо энэ битүүмжилсэн хөрөнгө гэдгийг 7.3 нь ийм байдалтай, одоо хүндрэлтэй нөхцөл байдал үүссэн. 
За 194.0 сая төгрөгийн эд хөрөнгүүд нь урьд нь үүргийн гүйцэтгэлийн барьцаанд байгаа эд хөрөнгүүдийг одоо давхар битүүмжилсэн байгаа. Энэ юу гэх юм бол нөгөө үүргийн гүйцэтгэлийн шаардлагыг тэргүүн ээлжинд хангана гэдгээр өмнө нь байгуулсан гэрээний нөхцөлөөр битүүмжилсэн эд хөрөнгийг битүүмжилсэн байгаа юм. 
За шүүх шийдвэр гүйцэтгэх ажиллагааны явц дунд битүүмжилсэн эд хөрөнгөөсөө 1.6 тэрбум төгрөгийн эд хөрөнгийг одоо битүүмжлэх боломжгүй юм байна, чөлөөл гэдэг ийм эцсийн шийдвэрийг гаргасан. Өмчлөлийн маргаантай 123 гээд. Ингээд энэ мэтчилэнгээр ингээд аваад үзэх юм бол шийдвэр гүйцэтгэлийн байгууллагын процессын үйл ажиллагаанд одоо гуравдагч этгээдийн эрх ашгийг хөндөх ийм нөхцөл байдалтайгаар ийм мэдрэнгүүдийг шийдвэр гүйцэтгэлийн байгууллагууд хүлээлгэж өгсөн байгаа. 
Дараа нь, нэг зүйл юу гэх юм бол одоо шийдвэр гүйцэтгэлийн байгууллагууд 4.0 тэрбум орчим төгрөгийн эд хөрөнгө байгаа. Энэ 4.0 тэрбум төгрөгийн эд хөрөнгө нь худалдах боломжтой ямар нэгэн эрх зүйн маргаангүй гэж байгаа боловч бодит байдал дээрээ үнэлгээ нь хэтэрхий бодит бус тогтоогдсон ийм хөрөнгүүд байгаа. Түрүүн С.Эрдэнэ гишүүн энэ талаар бас мэдээлсэн байгаа. Ийм байдлаар одоо үлдэж байгаа 4.0 тэрбум төгрөгийг төвд төвлөрүүлэх тухай асуудал ярихад Гэр хороолол, барилгажилт хадгаламж, зээлийн хоршооны төлбөр бол үндсэндээ төрийнхөө 50.0 хувийг төлчихсөн байгаа. Одоо энэ үлдсэн 4.0 тэрбум төгрөгийн 7.0 орчим хувь нь гэр хорооллын мөнгө учир одоо үлдсэн 50.0 хувиа төлчихсөн юм чинь үлдсэн мөнгөнд энийг хохирогч нарт өгчих учир энэ бол төрд эргэн төвлөрөх боломжгүй ийм нөхцөл байдал байгаа. 
Ер нь шийдвэр гүйцэтгэх ажиллагааны чиглэлийн талаар шийдвэр гүйцэтгэлийн байгууллагуудад гарч байгаа хүндрэл бэрхшээлийн талаар Д.Оюунхорол гишүүний асуултад тодорхой байдлаар хариулахыг бас хүсч байна. 

Нийт энэ 35 хадгаламж зээлийн хоршооны үүсгэн байгуулагч ял эдэлж байгаа. Төрөл дэглэмийн хорих ангиудад. Энэ дээр ер нь гэмт хэрэг үйлдсэний улмаас бусдад учруулсан хохирлоо төлөөгүй тохиолдолд хугацааны өмнө тэнсэн суллах асуудлыг хуулиараа хязгаарласан байгаа. Энэ талаар төлбөр төлөх талаар ямар нэгэн санаачлага гаргаагүй тохиолдолд одоо ажлын хоног, бусад хуульд заасан хөнгөлөлтийг эдлүүлэхгүй байх бодлогыг Шүүхийн шийдвэр гүйцэтгэх ерөнхий газар хатуу барьж явж байгаа. Энэ агуулгаар юу гэх юм бол өнөөдөр тэрбум орчим төгрөг бол нийт ял эдэлж байгаа ялтнуудаас төвлөрчихөөд байгаа. Нийт хохирлын хэмжээтэй нь харьцуулах юм бол хангалтгүй тоо гэж ингэж үзэж байгаа. 
За энэ төрийн буюу захиргааны албан тушаалтанд даалгасан шийдвэрүүд үнэхээр хэрэгжихгүй байгаа. Энэ бол манай байгууллага дээр тулгарч байгаа гол ноцтой хүндрэлийн нэг нь энэ. Ажил албан тушаалд нь эргүүлэн тогтоосон шийдвэр гэхэд зөвхөн Нийслэлийн Засаг дарга, Тамгын газарт холбогдох 40 шийдвэр байна. Одоо өнөөдөр. Долоо хоног болгон та нар шийдвэр биелүүлдэг байгууллага. Энийг яагаад биелүүлэхгүй байна вэ гэдэг ийм байдлаар цөхрөнгөө барьсан тийм ард иргэд олон байна. Зөвхөн Нийслэлийн Засаг дарга, Тамгын газарт холбогдох нь 40 байна. Ялангуяа сонгуулийн жилийн дараа жил нь бол энэ төрлийн гүйцэтгэх бичиг баримт аймаг орон нутаг дээр ихсэх хандлага ч байдаг. Гэтэл манай хуулийн зохицуулалт дээр ийм тохиолдолд ямар хариуцлага ногдуулах вэ гэхээр хуульд зааснаар захиргааны арга хэмжээ ногдуулах тухай асуудал байдаг. Захиргааны хариуцлагын тухай хуульд болохоор 10 мянган төгрөгөөр торгох байдаг. Зайлсхийсэн нь илт. Эрүүгийн гэмт хэргийн шинж байдлыг бас агуулсан байвал эрүүгийн хэрэг үүсгэж шалгах ёстой гэдэг. Энэ нь болохоор шүүх прокурорын, цагдаа, шүүхийн шатанд очоод бид нар санал хүсэлтээ гаргадаг. Тэнд очоод замхарчихдаг. 
Зүгээр яг сүүлийн тохиолдолд бид албан үүргээ гүйцэтгээгүй ийм тохиолдолд хилийн хаалт хийх хүртэл ийм арга хэмжээ авч байгаа. Одоо ийм шийдвэр хэрэгжүүлээгүй албан тушаалтнууд. Тийм учир өөрөөр хэлэх юм бол энэ дээр одоо хуульд нэмэлт, өөрчлөлт оруулах хэлбэрээр хүлээлгэх хариуцлага, үүнээс үүсэх үр дагавар, эдийн засгийн хариуцлагын асуудал дээр хуульд нэмэлт, өөрчлөлтийн асуудлаа тусгаад ингээд яамандаа өгчихөөд ингээд байж байгаа. 
Дараагийн зүйл нь, хөдөө орон нутгийн шийдвэр гүйцэтгэх албадын ажлын контор, орон сууцны нөхцөл байдал их хангалтгүй байна гэж. Энэ бол үнэн. Ямар учиртай юм бэ гэх юм бол энэ Дэлхийн банкны төслөөр нийт 10 шийдвэр гүйцэтгэх албадыг конторын барилгатай болно гэдэг ийм юм одоо Дэлхийн банкны төслөөр явагдаж байгаад жил гаруйхан өмнө боломжгүй боллоо гээд 3 аймагт барихаар болсон. Энэ төсөл үнэхээр одоо энэ хэрэгжих тухай асуудал яригдаагүй байсан бол Шүүхийн шийдвэр гүйцэтгэх байгууллага өөрийн дотоод нөөц хөрөнгөөрөө барих боломжтой байсан. Одоо энэ 3 аймгийг хамгийн хүнд 3 аймгаа сонгосон. Замын-Үүд бол нэлээн ажлын ачаалалтай байгаа. Тэнд орох конторын барилга ч байхгүй. Тэгээд Замын-Үүдээс гадна Увс аймаг байгаа, Сүхбаатар аймаг байгаа. Ийм аймгууд байж байгаа. Үлдсэнийг нь энэ байгууллага өөрийн нөөц хөрөнгөөрөө бас энэ конторын барилга барих боломж нөхцөлийг бүрдүүлэх, сайжруулах чиглэлээр анхаарч ажиллана. 
Д.Одбаяр: - Завханы асуудал. 

Т.Батболд: - Үүндээ хамруулж анхаарч ажиллана гэж. 

Д.Одбаяр: - Гол асуулт энэ байсан биз дээ. За баярлалаа. Х.Жекей генерал. Өөр юм асуухгүй юм байна. Тийм ээ. 
Р.Гончигдорж: - Манайд шүүхийн шийдвэр гүйцэтгэлийн байгууллагын эрх мэдлийн асуудал дээр, энэ үнэлгээ хийгдээд та нарт энэ шийдвэрийг гүйцэтгэе гээд ирдэг. Анхан ирж байгаа үнэлгээн дээр одоо татгалзах, эсвэл энэ үнэлгээг өөрчлүүлэх тухай асуудлаар та нарт тодорхой эрх мэдэл бий юу? Ер нь шүүхийн шийдвэр дэх үнэлгээ хэрхэн хийгддэг юм бэ? Энэ шүүхийн шийдвэр дэх үнэлгээ хийгдэх үе дэх та нарын тодорхой хэмжээний оролцоо байх боломж байдаг уу, үгүй юу? Энэ чиглэлд та нарт ямар эрх мэдэл, хуульд өөрчлөлт оруулъя гэвэл ямар хэмжээнд оруулчих юм бол дараа нь бид шийдвэр гүйцэтгэлийн түвшиндээ тэр үнэлгээгээр нь одоо борлуулж хохирлыг арилгах ийм арга хэмжээг зохион байгуулж болох юм байна гэсэн ийм зүйл. Ялангуяа сая хадгаламж зээлийн хоршоо, түүний дараах үйлдлүүд дээрээс юу харагдав. Тэрийг л асууя. Түрүүний Д.Оюунхорол гишүүний асуусантай холбогдож байгаа юм л даа. 
Д.Одбаяр: - Т.Батболд хурандаа.

Т.Батболд: - Яг өнөөдрийн тогтолцоогоор бол үнэлгээ бол талуудад маргаан үүсгэх, шүүхийн гурван шатанд цаг хугацаа хожих ийм нөхцөл байдлыг бий болгоод байгаа юм. Яг өнөөдрийн байдлаар бол төлбөр төлөгч, төлбөр авагч хоёроос үнийн санал авдаг. Нэг үнийн санал дээр тогтсон тохиолдолд түүнийг төлбөрт нь тооцож шилжүүлэх тухай асуудал байдаг. Нэг үнийн санал дээр төлбөр авагч өгөгч хоёр тогтоогүй тохиолдолд хөндлөнгийн мэргэжлийн үнэлгээний байгууллагаар үнэлүүлж байж тэр нь анхны дуудлага худалдааны үнэ болдог, босго нь болдог. Хоёр дахь дуудлага худалдааны үнэ нь нэхэмжлэлийн шаардлагыг хангахуйц шийдвэр гүйцэтгэх ажиллагааны зардлыг нэмээд хоёр дахь дуудлага худалдааны үнийг тогтооно гээд ингээд хуульчилсан байдаг. Гэтэл өнөөдөр энэ нь бол яг бодит амьдрал дээр маргаан үүсгэх, шийдвэр гүйцэтгэлийн үйл ажиллагааг гацаах ийм үндсэн нөхцөл болоод байгаа. 
Зүгээр гадаадын хуулийг судалж үзэхэд оновчтой хувилбар нь хуульдээ тэд хүртэл хувиар гээд шууд хуульчлаад хоёр дахь дуудлага худалдааны үнийг хуульчлаад оруулчих юм бол энэ дээр талууд маргаан гомдол гаргах ийм боломжийг нь хаачихдаг учир энэ дээр бид нар бас хуулийн төсөл дээр яг ийм хувилбараар оруулж байгаа. 

Р.Гончигдорж: - Анхны үнэлгээ юунууд чинь шүүхийн шийдвэр дотроо тэр үнэлгээний асуудлууд нь байхгүй яг үнэлгээгээ бол та нар тэр анхны болон хоёр дахь дуудлага худалдааныхаа үеэр та нар үнийг нь тогтоодог гэсэн үг үү? 

Т.Батболд: - Ер нь үнэлгээг бол, хөндлөнгийн үнэлгээний байгууллагын үнэлсэн үнэлгээ л анхны дуудлага худалдааны босго үнэ болно. Хоёр дахь дуудлага худалдаанд саяны миний хэлдэгээр одоо нэхэмжлэлийн шаардлага хангахуйц тэгээд шийдвэр гүйцэтгэх ажиллагааны зардлыг нэмээд тэгээд хэд хүртэл хувь болно тэр хүртэл хувиар шууд буугаад явчихдаг ийм тогтолцоотой байгаа. 
Р.Гончигдорж: - Би түрүүн жишээлэх юм бол тракторын ганц кабин гэж байна л даа. Тэрийг жишээлэх юм бол энэ ямар ч өртөггүй. Энийг ерөөсөө тооцохгүй гээд шүүх өөрөө. Энийг тооцно тооцохгүй эрх мэдлийн шийдлийг нь шүүх гаргаж өгөөд, та нар гүйцэтгэлийг нь хийж байгаа юм уу, эсвэл та нар өөрсдөө шийдвэрийг нь гаргаад өөрөө гүйцэтгэлийг нь хийх гэж байгаа юм уу? 
Т.Батболд: - Хадгаламж зээлийн хоршооны бүх эд хөрөнгүүд бүгд хэрэг бүртгэлт, мөрдөн байцаалтын шатанд орон нутгийн Засаг даргын Тамгын газраас үнэлсэн үнэлгээ байгаад байгаа. Гэтэл тэр үнэлгээгээр эргэн төлөгдөх нөхцөлтэйгээр төлбөр барагдуулах тухай хуульд тэр хэрэг бүртгэлтийн үнэлгээгээр дуудлага худалдаа явуулаа гээд ингээд иргэний хуулийнхаа заалтыг зөрчөөд гарсан учир энэ нь тэр гацаа үүсгээд байгаа юм л даа. Маргаан үүсгэх. Энэ бол хэрэг бүртгэлт, мөрдөн байцаалтын шатанд одоо орон нутгийн Засаг даргын Тамгын газрын дэргэдэх үнэлгээний комисс үнэлсэн ийм юм байгаа. Манай байгууллага үнэлээгүй. 

Р.Гончигдорж: - Хамгийн гол нь анхдагч энэ хөрөнгөнд тооцно, хөрөнгөнд тооцохгүй гэдэг тэр шийдвэрийн асуудлыг хэн гаргах юм. Энэ бол хөрөнгө биш ээ, энэ бол хог гэж хэлэх тийм эрх хэнд байх вэ? 
Д.Одбаяр: - Одоо байгаа борлогдохгүй болсон зүйлүүдээ яаж байхгүй болгох вэ гэдэг л. 

Т.Батболд: - Ойлгосон. Зүгээр бид бол зүгээр ийм нөхцөл байдлыг яг их богино хугацаанд нийт 26 хадгаламж зээлийн хоршооны одоо гэм буруутай этгээд нь ял эдлээд холбогдох материалууд бол ар араасаа их богино хугацаанд орж ирсэн л дээ. Тэгээд гүйцэтгэлийн үйл ажиллагааны явц дунд энэ үнэлгээтэй холбогдолтой асуудлыг мэдсэн. Одоо бол бид энэ асуудлыг ерөөсөө бодит бус үнэлгээ байгаа учир энийг хүлээж авах боломжгүй гэдэг байдлаар бид энийг шүүх, прокурор, цагдаад хүлээж авах боломжгүй гэдэг хариулт өгөх одоогоор боломжгүй байгаад байгаа юм. Яагаад боломжгүй байгаа вэ гэхээр бид бол шүүхийн шийдвэрт тайлбар өгөх эрх байхгүй. Шүүхийн шийдвэрт үнэлэлт дүгнэлт өгөх эрх байхгүй. Зүгээр буруутай үнэлсэн асуудлыг бол үнэхээр прокурорын байгууллага ч гэсэн тогтоосон учир одоо тэр шалгалтын улсууд бас хариуцлага тооцох тухай асуудал жичдээ яригдах байх л даа. 
Д.Одбаяр: - Х.Жекей генерал. 

Х.Жекей: - Тийм. Энэ Хууль зүйн байнгын хорооноос энэ 2010 оны 12 сард гарсан ажлын хэсгийн юмыг бид өнөөдөр ярьж байна л даа. Ажлын хэсэгт би орж ажилласан. Ээдрээтэй их хуримтлагдсан, цаашид яах аргагүй төрийн оролцоогоор шийдвэр гаргах шаардлагатай юм болсон байна гэдгийг бид нүдээр үзсэн л дээ. Энэ байгууллагад үнэхээрийн эрх зүйн зохицуулалтыг нэлээн чангахан шиг хийж өгөх шаардлагатай байна гэж. Дээр нь төрийн бодлогоор зарим зүйлийг, тэр одоо тусгайлсан тийм хууль тогтоомж гаргаж шийдвэрлэж өгөх шаардлагатай байна гэж. Мэдээж үйл ажиллагаантай нь холбоотой бас юмнууд байсан л даа. 
Энэ ажлын явцад харж байхад би энэ байгууллагын тэр цэрэгжсэн байгууллага байх нь бүр зохимжтой юм байна. Энэ дэлхийн жишиг юм байна. Цаашдаа энийг нь нэлээн тэгж явуулахгүй бол үйл ажиллагаан дээр нь бас янз бүрийн асуудал гарч ирж магадгүй байна гэж. Ялангуяа тэнд ажиллаж байгаа улсуудын эрх зүйн зохицуулалт, бусад олон асуудалтай холбоотой. Нөгөө талаар ярих юм бол бид нар яг тайван цагаар ярьж байгаа шүү дээ. Одоо бол тайван цагаар. Яг цагийн байдал үүсээд, юмыг яаж мэдэх вэ асуудал үүсэхэд тийм цэрэгжсэн байгууллагууд бол яг цэргийнхээ тэр дүрэм журмаар явж, тэр хэвшсэн байдлаар байж байгаад дараагийн шат руу орчих тийм бэлтгэлтэй байхаар зохион байгуулагдсан энэ дэлхийн жишиг байгаа шүү дээ. Энийг бид бас бодож байх ёстой гэж би гишүүдийн түрүүний асуулт дээр ажлын хэсгийн хариулт тэгээд бас асуултаа нэмж тавихын тулд ингэж ярьж байгаа юм. 
Хуримтлагдсан олон асуудал байна. Ялангуяа тэр хадгаламж, зээлийн хоршоодын төлбөрт хураагдсан бараанууд, Сангийн яамны харъяа банкны өр барагдуулах алба дампуурснаар болж энэ байгууллагад шилжүүлсэн хөрөнгө гээд ингээд очоод үзэхээр лав тэр скланданд ороод үзээд гайхсан шүү дээ. Зарим нэг барааг бол байна шүү дээ яг одоо худлаа ярьсан хүнд байран дээрээс нь үзүүрээс нь барьж байгаад хөдөлгөхөд нурж байгаа юм. Бараг машин тэгж нурж байна гэж хэлэхэд болохоор шахуу тийм юмыг аваачаад тэнд хураагаад тавьчихсан. Тэгээд тэр дээрээ ажилласан хуулийн бүх байгууллагуудад яаж ажиллахаар тийм байсан юм бүү мэд. Тийм учраас тэрийг нь борлуулах гэхээр цаашаа борлуулах нөхцөл байхгүй. Үнэлээд цаашаа заръя гэхээр зарагдах нөхцөл байхгүй. Хэн ч авах, хэн ч тоохоо байсан тийм хогийн цуглуулга болсон тийм газрууд их байна лээ. Тийм учраас одоо энэ хууль эрх зүйн хувьд нь үнэхээрийн тусгайлан авч үзэж шийдвэр гаргах нь зүйтэй гэж ингэж бид нар үзсэн. 
Энэ байгууллагын хувьд бол одоо хөдөлмөрийн фронт гаргах нь зайлшгүй зөв юм байна. Нөгөө талаар нь ярихад энэ цэргийн байгууллагуудыг ч гэсэндээ ялгаагүй тийм байдалд байлгах нь одоо цаашдаа хэрэгтэй юм шиг байна. Манай улсад одоо үндсэндээ том том бүтээн босголт одоо босч ирж байна. Гаднаас олон ажиллах хүч ирээд ажиллаж байна. Янз бүрийн юмнууд яваад байна шүү дээ. Тэгэхэд одоо тэр олон хүн хүчийг ашиглаж зарим байгууллагуудын энэ ажиллагаан дээр хууль эрх зүйн зохицуулалт хийгээд тэгээд цаашаагаа өргөтгөж төрөөс бодлого болгож энэ хөдөлмөрийн фронтуудыг их гаргах хэрэгтэй байна гэж бид нар санал нэгдээд энэ саналыг одоо оруулсан. Энэ тогтоолыг нэлээн сайн дэмжиж өгөөч гэж одоо энэ ажлы хэсгийн гишүүний хувьд ярьж байгаа юм. 
Нөгөө талаар энэ тогтоол дотор дахиж анхаарч үзэх юм дэд ажлын хэсгийг Засгийн газраас гаргах, энэ байгууллагуудаас нь нэгдсэн байдлаар гаргаж зайлшгүй одоо энэ шийдвэр хүлээсэн асуудлуудыг хийх нь зүйтэй гэж үзэж байгаа юм. Тэгэхээр энэ миний асуулт юу байна вэ гэхээр дэд ажлын хэсэг байгуулах шаардлага байна уу, үгүй юу гэдгийг энэ байгууллага нь хэлж өгөөч гэж. Нэгдүгээрт. 
Хоёрдугаарт, бид одоо очоод ажилласнаас хойш яг шийдэгдсэн асуудлууд юу юу байна вэ? Одоо ялангуяа миний асууж байгаа юм тэр одоо хогийн цуглуулга болчихсон юм шиг байгаа тэр складууд байгаа тэр бараа таваарууд чинь цаашаа борлогдож байна уу, үгүй юу? Тэр талаар гаргасан шийдвэр байна уу? Ер нь явц ямар байна гэдгийг жил болчихлоо. Тэрнээс хойш энэ дээр мэдээлээд өгөөчээ гэж. Хоёр дахь энэ байгаа юм. 
Гурав дахь асуулт. Эрх зүйн хувьд одоо тэр төрийн бодлогоор зохицуулах зайлшгүй олон асуудлууд байсан. Энэ талаар бас танай байгууллага ажил, яг амьдрал одоо өөртөө байгаа юм чинь ажлын хэсэг гарч бэлдсэн янз бүрийн юм байна уу? Хууль эрх зүйн хүрээнд ийм ийм юм байна. Тогтоолын хүрээнд ийм байна гэсэн байдлаар нэг тийм бид чиглэл бас өгч байсан, тухайн үедээ. Ажил шалгаж явж байхад. Тийм бэлтгэсэн зүйл байна уу, байхгүй юу гэж ийм гурван төрлийн асуулт байна. Баярлалаа. 
Д.Одбаяр: - За дэд ажлын хэсэг хэрэгтэй юу. Борлогдохгүй байгаа барааг яах вэ. Хэн хариулах вэ? Т.Батболд хурандаа хариулна даа. 

Т.Батболд: - Дэд ажлын хэсэг байгуулах саналыг бол үнэхээр маш их дэмжиж байгаа. Учир нь юу гэх юм бол саяны Х.Жекей гишүүний асуусан асуулт, тэр худалдан борлогдохгүй байгаа эд хөрөнгүүд яг байгаа байдлаараа байгаа. Яг байгаа байдлаараа. Бид худалдан борлогдох бололцоотой эд хөрөнгүүдээсээ ялангуяа үл хөдлөх эд хөрөнгүүдээс бид нар худалдан борлуулж, өнөөдрийн байдлаар шалгалтаас хойш 5.0 тэрбум төгрөг төвлөрүүлчихээд байж байгаа. Зүгээр тэр бодит бус үнэлгээ тогтоосон, худалдан борлогдох боломжгүй байгаа тэр эд хөрөнгүүд яг хэвээрээ байгаа. Тийм учир энэ байдлаар ингээд үргэлжлээд байвал энэ хадгаламж, одоо энэ хадгаламж зээлийн хоршооны хохирогчид төр үнэлсэн, төрийн хяналтад байгаа. Тийм учир төр одоо бидний энэ мөнгийг тэр үнэлсэн үнээр өг гэдэг ийм шаардлага тавихад бид бол яах ч аргагүй ийм нөхцөл байдалд орно. Тийм учир удах тусам үнэгүйдэнэ. Удах тусам хүндрэлтэй нөхцөл байдал үүсэх учир энийг оруулж байгаа саналын хүрээнд шийдвэрлэж өгөөчээ гэдгийг хүсч байна. 
Түрүүн би хэлсэн. Хууль тогтоомжийн хувьд бид нар тогтоол гүйцэтгэлийн газар, иргэний гүйцэтгэлийн газрын чиглэлээрээ бүх хуульд оруулах нэмэлт, өөрчлөлтүүдээ яаманд хүргүүлсэн байгаа. Энэ бол одоо яг мэргэжлийн улсуудын санал, дүгнэлтүүд орсон учир хууль нэлээн бас боломжтой хэлбэрээр бас хянагдаж шийдэгдэх байх гэсэн бодолтой байна. 
Д.Одбаяр: - Ж.Энхбаяр гишүүн. 

Ж.Энхбаяр: - Асуулт, санал хоёроо нийлүүлчих үү? 

Д.Одбаяр: - Тэгнэ тэгнэ. Асуулт санал явж байна шүү. 

Ж.Энхбаяр: - Би саналаа нийлүүлээд явъя. Юуны өмнө Шүүхийн шийдвэр гүйцэтгэх ерөнхий газар манай энэ Хууль зүйн байнгын хороотойгоо энэ өнгөрсөн 4 жилийн хугацаанд хамгийн сайн ажиллаж чадсан байгууллага гэж би хэлэхийг хүсч байгаа. Анх энэ Их Хурал бүрэн эрхээ хэрэгжүүлснээс авахуулаад өнөөдрийг хүртэл үндсэндээ хоёр дахь удаагаа байгууллагынхаа бүхий л салбар үйл ажиллагаагаа танилцуулж холбогдох шийдвэрээ гаргуулж, ажлынхаа нөхцөлийг, ажиллах орчингоо сайжруулж чадсан гэж хэлье. 
Тэгээд энд салбарын эрх зүйн асуудлыг боловсронгуй болгох, хүн болгон хууль шүүхийн өмнө тэгш байх, ялангуяа шүүхээс гарсан шийдвэр хэрэгжиж байх асуудлыг үндсэндээ хангалтгүй байгаа ажлын орчин, эрх зүйн орчинг боловсронгуй болгох чиглэлээр Байнгын хороо Хууль зүйн яаманд нь үүрэг өгч энэ тогтоолоор зааж өгөх ёстой. Дээрээс нь эд нарын тавьж байгаа өнөөдрийн хүсэлт буюу улсаас 50.0 хувийг нь даасан тэр 72.0 тэрбум төгрөгийн хохиролтой шийдвэр гүйцэтгэлийг хангах энэ ажлын хүрээнд тавьж байгаа гол саналыг нь тэр үлдэж байгаа эд хөрөнгийг хохирогч нарт хувь тэнцүүлэн олгох гэдэг том зарчмын санал орж ирж байгаа гэж болно. Энийг нь бид Байнгын хорооны тогтоолоороо гаргаад өгчихье. 
Асуулттай холбоотойгоор, цаашдаа энэ танилцуулгатай холбоотойгоор байгууллагын дэргэд байгаа энэ улсын үйлдвэрийн газрууд, цаашдаа 15 аж ахуйн нэгж гэж байна. Одоо үйлдвэрлэлийн аж ахуйн үйл ажиллагаа явуулж байна гэж. Тэгээд цаашдаа байгууллага маань өөрсдөө энийгээ ингээд өөр дээрээ төвлөрүүлээд өргөтгөөд энэ байгаа 5 мянга гаруй, одоо би жирийн дэглэмтэй хорихуудад байгаа улсуудын тоог хэлж байна л даа. 5 мянга гаруй хүнийг ингээд зөв зохион байгуулаад ажиллуулах юм бол нэлээн боломж байна гэж. Цаашдаа ингээд төр нь энийгээ өөрсдөө хөрөнгө оруулалт хийгээд, ажлын үйлдвэрлэл нэмээд явах ёстой юу, эсвэл хувийн хэвшилтэй хамтраад хувийн хэвшилд ажиллах хүч нийлүүлэх маягаар ажиллах нь зүйтэй юу. Энийг бас бодлогын хувьд бас нэг ялгаж салгаж өгөхгүй бол хэрвээ энэ 5 мянга гаруй, үндсэндээ нийт цагдан хоригдох байранд орох юм бол 8 мянга гаруй сэжигтэн яллагдагч ингээд улсуудыг тооцох юм бол бид 8 мянган хүний хөдөлмөрийн фронтыг хангана гэх юм бол энэ байгууллага чинь их л том, нүсэр том үйлдвэрийн газар л, одоо аж ахуйн үйл ажиллагаа болох гээд байна л даа. Тийм. 
Тэгэхээр би энэ дээр бодлого нь яах ёстой юм бэ гэж. Нэг бол улсаас бодлого гаргаад улсын томоохон бүтээн байгуулалтын ажлыг даалгаж өгөх, хөрөнгөөр нь, техникээр, бодлогоор нь хангаад ажлыг гүйцэтгүүлэх гэдэг. Бас энийг бид нар Байнгын хороо нэг мөр болгож өгмөөр байгаа юм. Хүлээгдэж байгаа бол. 
Дээрээс нь нэг ийм юу байдаг юм. Зарим газар хувийн шорон гэдэг юм их сонсогдоод байдаг юм. Энэ дээр бодсон санасан зүйл байна уу? Ялангуяа жирийн дэглэмтэй ангиудыг хөдөлмөр сургалтын төвтэй хамтарсан зохион байгуулалтад оруулаад аж ахуйн нэгжийн хэлбэрт байлгаад ингээд хувийн юу гэдэг юм байгууллагуудаар гүйцэтгүүлбэл. Одоо монголоор дүүрэн харуул хамгаалалтын хувийн компаниуд бий шүү дээ. Тэд нарын хүрээнд зарим эрх үүргээ шилжүүлээд үзэх туршилт хийвэл юу байна вэ гэж. Тэр дээр бодсон санасан зүйл байна уу гэж. Би та бүгдийг ачааллаа. Ачаалал чинь улам нэмэгдэх нь гэж хараад байна шүү дээ. Улам нэмэгдэх гээд байна. Тэрийг орон тооны тасралтгүй нэмж, хөрөнгө оруулалтыг нэмснээр шийдэгдэх үү эсвэл зарим бодлогын үйл ажиллагаанд өөрчлөлт оруулаад шийдчих бололцоо байна уу гэдэг дээр та нар бодсон санасан зүйл байна уу? 
Дээрээс нь энэ гянданд байгаа, та бүхэн надад 2008 оноос өнөөдрийг хүртэл нийт ялтны тоо буюу үндсэндээ эрүүгийн нөхцөл байдал хэр зэрэг хүндэрч байна вэ? Энэ ялтны эргэлт ямархуу байна. Мэдээлэл өгөөч. Би цаазаар авах ял байхгүй болсонтой холбогдуулаад одоо ялангуяа гяндангийн асуудал нэлээн хүндрэх болов уу. Гяндангийн байр багтаамж, насаар нь хорих процессын хугацаанд одоо хичнээн нэмэгдэл зардлууд. Тэнд холбогдох төсөв орон тоо гээд. Эрс нэмэгдэх байх аа гэж бодож байна. Одоо үндсэндээ гянданд 52 хүн байна гэдэг нь үндсэндээ ял сонссон улсууд байна гэсэн үг шүү дээ. Дээд хэмжээ авсан улсууд. Гэхдээ хойшилсон. Гэхдээ энэ маань одоо тасралтгүй нэмэгдээд байна. Энэ урсгалын талаар мэдээлэл өгөөч. Ер нь яаж нэмэгдэж орж ирж байна. Ингээд ерөнхийдөө одоо байгаа тэр Тахир Соёотод байгаа байх. Тийм ээ. Хангах нь уу гэдэг. Даах даац байна уу? Цаашдаа яах вэ гэдэг. За баярлалаа. 
Д.Одбаяр: - За Д.Даваа-Очир хурандаа. 

Д.Даваа-Очир: - Ж.Энхбаяр гишүүн ер нь бидний бас тулгамдсан асуудал дээр бас зөв гарц хайж явах ёстой гэдэг байр суурь дээр хандаж байгаад бас их баярлаж байна. Энэ 15 аж ахуйн нэгж гэдэг бол би түрүүн хэлсэн. Ер нь бид өнөө маргаашаа өнгөрөөж байна. Бидэнд улсаас ажлын фронт өгөөч. Бид сайн ажиллая. Тэр социализмын үед улс бидэнд ажил өгдөг байсан. Улсын төсвийг бид бүрдүүлдэг байсан. Тэр тогтолцоо руу л одоо бид ер нь эргэж явах ёстой гэж олж харж байгаа. Тэгэх юм бол энэ 6 мянгаад хоригдлыг бас ажилтай болгох юм бол хувь хүндээ ч хэрэгтэй, энэ нийгэмдээ, улсдаа ч хэрэгтэй, өөрсдөдөө хэрэгтэй гэж ойлгож байгаа. 
Ж.Энхбаяр: - Уучлаарай. Хурандаа. Би таны асуултад, тодотгох үүднээс. Тэгээд та нарт бодсон юм байна уу? Жишээлбэл, Авдрантыг ингээд өргөтгөх юм бол ийм болох нь байна. Одоо тэр Мааньтыг ингэх юм бол, ийм хөрөнгө оруулалт хийвэл ийм том хүчин чадал нэмэгдэх гээд байна. Монголын одоо энэ барилгын шаардагдаад байгаа материалыг хангаж чадна манайх. Дангаараа Улаанбаатарт хэрэгтэй тэр нийт тоосгыг хангаж чадах нь, блокыг хангаж чадах нь гэсэн тийм тооцоо судалгаа, хийсэн юм байна уу? 
Д.Даваа-Очир: - Ер нь цаасан дээр буулгасан төслүүд бий л дээ. Жишээлэхэд одоо Өмнөговь аймагт гэхэд жишээлэхэд бид жирийн дэглэмтэй хорих анги байгуулъя гээд нээлттэй хаалттай хорих ангийн тогтолцоон дээр хийчихсэн явж байгаа. Тэр менежментын асуудал дээр бол хувийн компаниуд, одоо эмэгтэйчүүдийн хорих дээр бол Говь компанийн нэг салбарыг өөрсдөө аваачаад, машин тэргээ суурьлуулаад ажиллаад эхэлсэн шүү дээ. Ер нь аль аль талдаа ашигтай. Ганцхан улсаас биш бас хувийн компаниудыг оролцуулаад хамтраад ажиллах ийм бололцоо бол байна. Бид эхлэлийг нь тавьчихсан. Энийг харин одоо бидний улсаас одоо бодлогоор дэмжээд өгчих юм бол үр дүн гарах байх аа гэж бодож байна. 
Хоёр дахь асуудал. Өнөөдөр цаазгүй болсон байгаа. Цаазын ял аваад 30 жилийн ял сонсчихсон өнөөдрийн байдлаар 24 хүн байгаа. Цаашдаа онцгой ял бий болох нь. Энэ дээр бас бид ажлын хэсэг гараад тодорхой судалгаа юмнууд, ажил хийгээд эхэлсэн. Өнөөдөр бол Тахир Соётын гянданд бол ерөөсөө үндсэндээ 9-хөн л камер байгаа шүү дээ. Өөрөөр хэлэх юм бол. Гэтэл цаазын ял сонсчихсон байж байгаа. Уучлал хүлээгдээд байж байгаа 10-аад хүн байж байх жишээтэй. Тэгэхээр бидэнд байр сав хэрэгтэй болох нь. Тэгэхдээ тэр өнөөдрийн тэр гяндангийн байр сав бол энэ ачааллыг хүлээж авах бололцоо байхгүй байгаа тэнд. Ер нь бол энэ цаазын ял өөрчлөгдсөн улсууд бол тусдаа хорих ангитай байх ёстой гэж бид үзэж байгаа. Ингээд 2012 оны төсөвт шинэ хорих ангийн байр байгууламж барихаар одоо төсөв гаргаж танилцуулах гээд бид бэлтгэж байгаа. Энэ бол онцгой ял гэдэг утгаараа бид бас өвөрмөц байдлаар харуул хамгаалалтыг нь дэлхийн жишигт хийх ийм хэмжээнд хүртэл бодож санаж байгаа юмнууд бол байгаа. 
Та тэр нөгөө хувийн шоронгийн талаар ярьсан. Тэр бол одоо манайд ер нь хувийн шорон байгуулах ийм чиглэлээр хийж санаж байгаа юм бол байхгүй байгаа. Бүгдээрээ л одоо улсын мэдэлд байх шорон. Зүгээр аж ахуйн нэгжтэй, хувийн компанитай хамтраад энэ ажлыг өөр түвшинд гаргах эрх зүйн тогтолцоо руу бид явж болно л доо. 
Д.Одбаяр: - Гишүүд асуулт асууж дууслаа. Санал хэлэх гишүүд. С.Эрдэнэ гишүүн. Ингээд боллоо. 
С.Эрдэнэ: - Би ажлын хэсгийг ахалж ажилласан хүний хувьд бас зарим нэг саналыг хэлье гэж бодож байна. Нэгдүгээрт, энэ Хууль зүйн байнгын хорооноос гарах тогтоолын төслийг одоо Хууль зүйн байнгын хороо дэмжиж баталж өгөөчээ гэсэн ийм саналыг хэлмээр байна. 
Хоёрдугаарт, ер нь шүүхийн шийдвэр гүйцэтгэлийн байгууллагын хувьд ерөнхийд нь дүгнэж хэлэхэд энэ сүүлийн жилүүдэд нэлээн шинэчлэлт өөрчлөлт хийх гэж оролдсон. Зарим ажлууд нь тодорхой бас үр дүнд хүрсэн ийм ололттой талууд нэлээн ажиглагдсан. Ялангуяа шүүхийн шийдвэр гүйцэтгэлийн харъяа хорих ангиудын харуул хамгаалалт, мөн шоронгийн тэр хашаа барилгын байгууламжийг нэлээн шинэчилсэн. Энэ чиглэлээр бас нэлээн дорвитой өөрчлөлт, хөрөнгө оруулалтуудыг хийж чадсан ийм үр дүн харагдаж байгаа. 
Нөгөө талаар урьдчилан хорих төв буюу сэжигтнийг цагдан хорих төвийн барилгыг ашиглалтад хүлээлгэж өгснөөр хүний эрхийн нөхцөл байдлыг хангах ийм бодитой боломжийг бүрдүүлсэн гэж би ингэж харсан. Ялангуяа одоо тэр шинэ урьдчилан хорих төвийн барилга ашиглалтад ороод удаагүй байгаа. Бид нар ашиглалтад орохоос өмнө очиж байр байдалтай нь танилцсан. Хуучин урьдчилан хорих төвтэй харьцуулахад хамаагүй хүний эрхийн нөхцөлийг хангасан ийм зураг төсөл дээр үндэслэж баригдсан ийм байр байна лээ. 
Ер нь цаашдаа шүүхийн шийдвэр гүйцэтгэлийн ерөнхий газрын бие бүрэлдэхүүн, албан хаагчдын нийгмийн асуудал дээр төр бас зайлшгүй анхаарах шаардлагатай нь харагдсан. Ялангуяа хөдөө орон нутагт ажиллаж байгаа, үүрэг гүйцэтгэж байгаа шүүхийн шийдвэр гүйцэтгэлийн ажилтан албан хаагчдын нийгмийн асуудал одоо төрөөс онцгой анхаарах ийм зайлшгүй шаардлага харагдаж байгаа. 
Бид багш эмч нарын нийгмийн асуудалд анхаардаг мөртлөө төрийн тусгай чиг үүрэг гүйцэтгэж байгаа энэ байгууллагуудын ажилтан, албан хаагчдын нийгмийн асуудлыг төдийлөн анхаардаггүй. Тийм учраас одоо энэ тусгай чиг үүрэг гүйцэтгэж байгаа ажилтан албан хаагчдын тэтгэвэрт гарах насны дээд хязгаар, тэтгэвэрт гарахад одоо тодорхой тусламж, тэтгэмж олгодог асуудлууд, жишээ нь одоо багш нарт шинэ боловсролын хуулиар 36 сартай тэнцэх хэмжээний үндсэн цалингийн тэтгэмж олгох санал орчихсон явж байгаа шүү дээ. Тэрэнтэй адилхан мөн одоо энэ шүүхийн шийдвэр гүйцэтгэх энэ хүнд хүчир ийм ажил үүрэг гүйцэтгэж байгаа албан хаагчдын нийгмийн асуудал, цаашид одоо бас төрөөс үзүүлэх тэр халамж үйлчилгээн дээр онцгой анхаарч хандах зайлшгүй шаардлага энд байгаа гэдэг харагдаж байгаа. 
Хувцас хэрэглэлийн хангалт бас надад яагаад юм зүгээр бас бүрэн хангалттай санагдаагүй. Ялангуяа одоо шүүхийн шийдвэр гүйцэтгэлийн бие бүрэлдэхүүний өөрийгөө хамгаалах, аюулгүй байдалд ажиллах тэр боломжийг хангах тал дээр бас Хууль зүйн яам, Засгийн газар анхаарч ажиллах ийм зайлшгүй шаардлага харагдаж байгаа. 
Дээр нь одоо тэрэг техник, тоног төхөөрөмжийн хувьд би хангалттай гэж хэлж чадахгүй. Ямар ч байсан одоо бол авто паркийн хангалт бол нэлээн хуучирсан. Орчин үеийн шаардлага хангах түвшинд хангалт хийгдээгүй ийм байдлууд бас харагдаж байсан гэдгийг бас энд зориуд хэлэх нь зүйтэй юм. 
Тэгээд ер нь одоо шүүхийн шийдвэр гүйцэтгэх байгууллагын өөрийнх нь гаргаж байгаа санал санаачлагыг үндэслээд зарим хуулиудад оруулах нэмэлт, өөрчлөлтүүдийг нэн яаралтай хууль хэлэлцэх түвшинд авч үзэж шийдвэрлэх зайлшгүй шаардлага харагдаж байгаа. Өнөөдөр Монгол төрийн бас нэг томоохон чиг үүрэг, тусгай төрийн гаргаж байгаа шийдвэрийн биелүүлдэг ийм байгууллагынх нь хувьд бас арай өөр өнцгөөс харж энэ асуудал гаргаж байгаа санал, санаачлагуудыг дэмжих нь зүйтэй гэсэн ийм саналтай байгаа. Тэгээд одоо оруулж байгаа тогтоолын төслийг оруулж байгаа төслөөр нь, мөн эндээс ялангуяа хадгаламж, зээлийн хороодын өр авлагыг барагдуулах талаар цагдаагийн мөрдөн шалгах явцад тогтоосон үнэлгээг эргэж шалгах ийм ажлын хэсгийг гаргах шаардлагатай гэж харж байгаа. Прокурорын байгууллагад хэдийгээр хүсэлт тавьсан боловч мөн прокурорын байгууллагын шалгаж байгаа ажлын хэсгийн ажилтай уялдуулаад ер нь одоо энэ үнэлгээг яаралтай шийдэж. Энэ одоо өнөөдөр борлогдох боломжгүй байгаа энэ эд хөрөнгийг тухайн хөрөнгийн үнэлгээ хийсэн байгууллага, албан тушаалтнуудтай эргэж хариуцлага тооцох замаар энэ асуудлыг нэн яаралтай шийдэхгүй бол энэ бол улсад маш их хэмжээний хохирол учруулсан ийм үйлдэл болж хувирах нь гэдгийг бас Хууль зүйн байнгын хороо онцгой анхаарах нь зүйтэй гэж ингэж үзэж байна. Баярлалаа. 
Д.Одбаяр: - За баярлалаа. Гишүүдэд баярлалаа. Би мөн энэ Байнгын хорооны гишүүний хувьд ажлын хэсэг бас их чухал асуудлаар тогтоолын төсөл оруулж байна гэж бодож байгаа шүү. 
Тэгээд манай шүүхийн шийдвэр гүйцэтгэх байгууллагын нөхдүүд та нар ерөнхий Хууль зүйн байнгын хороон дээр болж байгаа энэ асуудлыг хэлэлцэж байгаа байдал, гишүүдийн хандлага, энийг бол нэлээн ойлгож байгаа байх гэж бодож байна. Тийм ээ. Өөрөөр хэлбэл та бүхний хийе, бүтээе гэсэн эрмэлзлэлийг бодсон санасан зүйл байвал түүнийг одоо дэмжье гэсэн ийм саналуудыг гишүүд их хэлж байна шүү дээ. Өмнө нь хийсэн ажлуудыг бас дүгнэж байна. Ялангуяа хүний эрхийн чиглэлээр одоо тэр ял эдэлж байгаа хүмүүсийг орчин нөхцөлийг сайжруулах энэ чиглэлээр их ажлууд хийсэн л дээ. Цаашдаа хэрвээ энэ дараагийн жилүүдэд төсөв хөрөнгөд суулгах, улсын төсөвт суулгах шаардлагатай бодолтой ажлууд байвал та нар бас тэрийгээ ойрын хугацаанд ажлын журмаар танилцуулаад, яамаараа дамжуулаад тэгээд оруулаад ирэх юм бол та бүхний саналыг бас авч үзье гэсэн гишүүдийн бодол давамгайлж байна гэж харагдаж байна шүү дээ. 

Ялангуяа тэр ажлын байрыг бий болгох, хөдөлмөрийн тодорхой фронт. Одоо тэр Өмнөговьд анги байгуулах саналтай байгаа гэж. Тэнд та бүхэн нэг юм түшиглэж байгаа л даа. Тийм маягаар одоо энэ ангиудын байршлын ойролцоо сонгож байгаа судалж байгаа зүйлүүд оруулж ирээд, эрх зүйн ямар зохицуулалт, ямар шийдвэр гарах нь та бүхэнд ажлаа хийх боломжийг илүү бүрдүүлэх вэ гэдэг дээр нь анхаарах хэрэгтэй болж байгаа юм. 
Тэгээд ажлын хэсгийн гишүүдэд баярлалаа. Одоо санал хураах юм. Би зүгээр С.Эрдэнэ гишүүнээс ганц зүйл тодруулах гэсэн юм. Тогтоолын төслөө шүүхийн шийдвэр гүйцэтгэх байгууллагын талаар авах арга хэмжээний тухай гэсэн нэртэй байгаа юм. Энийг зүгээр шүүхийн шийдвэр гүйцэтгэх ажиллагаатай холбогдуулж нээгдэх тийм боломж байгаа болов уу? Шүүхийн шийдвэр гүйцэтгэх ажиллагаатай холбогдох асуудлаар авах арга хэмжээний тогтоол гэдэг юм уу, зүгээр аль эсвэл тогтоолын төслөө хэдүүлээ нэр дээр нь ярилцъя гэж ойлголцоод энэ чигээр нь батлаад зүгээр ярилцаж болох юм. 
С.Эрдэнэ: - Яах вэ би зүгээр өөрчлөөд Шүүхийн шийдвэр гүйцэтгэх байгууллагын үйл ажиллагааны талаар авах арга хэмжээний тухай гэж өөрчилж болох юм. Үйл ажиллагааны талаар. Эсвэл үйл ажиллагаатай холбоотой асуудлаар авах арга хэмжээний тухай гэдэг юм. 
Д.Одбаяр: - Тийм. Та бүхэнд юу гэж санагдаж байна. 
Р.Гончигдорж: - Шүүхийн шийдвэр гүйцэтгэх үйл ажиллагааны талаар авах хэмжээний тухай гэж болохгүй юу? 

С.Эрдэнэ: - Тэгэхээр бас байгууллагатай холбоотой асуудлууд олон байгаа юм. Зөвхөн үйл ажиллагааг нь дангаар нь. Үйл ажиллагаа гэхээр байгууллага нь орхигдчихоод байгаа юм л даа. Тэгэхээр шүүхийн шийдвэр гүйцэтгэх байгууллагын үйл ажиллагааны гэж. Байгууллага гэдгийг нь оруулж, үйл ажиллагааны талаар авах арга хэмжээний тухай гээд оруулчих юм бол илүү тодорхой болох юм л даа. 
Д.Одбаяр: - Иймэрхүү маягийн засвар орох нь гэж ойлголцоод тэгээд, тэгэхгүй бол байнгын талаар гэхээр бас асуудал байна. Ингэж ойлголцоод энэ тогтоолын төслийг батлах зүйтэй гэдэг томъёоллоор санал хураалгах гэж байна. 
Шүүхийн шийдвэр гүйцэтгэх байгууллагын талаар авах арга хэмжээний тухай Хууль зүйн байнгын хорооны тогтоолын төслийг дэмжье гэсэн томъёолол байна. Энэ саналыг дэмжье гэж байгаа Байнгын хорооны гишүүд саналаа өгөхийг хүсч байна. 
10-аас 10. 

Баярлалаа. Ажлын хэсгийн гишүүдэд баярлалаа. Хууль зүйн байнгын хороо хэлэлцэх асуудлаа хэлэлцэж дууслаа. Гишүүдэд баярлалаа. 
Хуралдаан 11 цаг 40 минутад өндөрлөв. 

Соронзон хальснаас буулгасан: 

ХУРАЛДААНЫ ТЭМДЭГЛЭЛ  

ХӨТЛӨГЧ

